
MISTOQSIJIET GĦAL TWEĠIBIET ORALI 

 

 

IRMIĠĠI GĦAD-DGĦAJJES – ALLOKAZZJONI 

 

233. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jgħid jekk 

hux se jirrevedi s-sistema tal-waiting lists sabiex ikun hemm aktar trasparenza u ġustizzja fl-allokazzjoni tal-

irmiġġi? 

 

23/06/2026 

 

ONOR. CHRIS BONETT: Ninforma lill-Onor. Interpellant illi l-Awtorità, flimkien mal-Ministeru, tevalwa u 

tirrevedi b’mod kontinwu l-proċessi amministrattivi tagħha, bil-għan li tkompli ssaħħaħ it-trasparenza, il-

konsistenza u l-effiċjenza fis-servizzi offruti. 

 

Seduta Numru 20 

07/10/2026 

 

 

IRMIĠĠI GĦAD-DGĦAJJES – REVOKA 

 

234. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jgħid kemm 

ġew revokati rmiġġi matul Frar, Marzu, April u Mejju tal-2026 u għal liema raġuni? 

 

23/06/2026 

 

ONOR. CHRIS BONETT: Ninforma lill-Onor. Interpellant illi bejn Frar u Mejju tas-sena 2026 ġew revokati 

erbgħa u erbgħin (44) permess ta’ rmiġġ. Dawn il-permessi ġew revokati minħabba ħlasijiet pendenti li baqgħu 

ma tħallsux. 

 

Seduta Numru 20 

07/10/2026 

 

 

IRMIĠĠI GĦAD-DGĦAJJES – ALLOKAZZJONI 

 

235. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jgħid jekk 

hemmx audit intern jew investigazzjoni dwar l-allokazzjoni ta’ rmiġġi matul Frar, Marzu, April u Mejju tal-

2026? 

 

23/06/2026 

 

ONOR. CHRIS BONETT: Ninforma lill-Onor. Interpellant illi ma ġie sottomess l-ebda rapport, ilment jew 

informazzjoni lill-Awtorità f’Malta li kienet tiġġustifika l-ftuħ ta’ audit intern jew investigazzjoni dwar l-

allokazzjoni ta’ rmiġġi matul ix-xhur msemmija. 

 

Seduta Numru 20 

07/10/2026 

 

 

ĊENTRI TA’ DETENZJONI - UFFIĊJALI IMPJEGATI 

 

243. L-ONOR. ADRIAN DELIA staqsa lill-Ministru għall-Intern u s-Sigurtà: Jista’ l-Ministru jgħid kemm 

hemm uffiċjali impjegati bħalissa fiċ-ċentri ta’ detenzjoni f’Malta u Għawdex, maqsuma skont kull ċentru? 

 

24/06/2026 

ONOR. GLENN BEDINGFIELD: Jista’ l-Onor. Interpellant jispeċifika jekk hux qed jirreferi għall-uffiċjali bl-

uniformi jew oħrajn amministrattivi? 

07/10/2026 

 

 

ĊENTRI TA’ DETENZJONI - UFFIĊJALI IMPJEGATI 

 

244. L-ONOR. ADRIAN DELIA staqsa lill-Ministru għall-Intern u s-Sigurtà: Jista’ l-Ministru jagħti break 

down tal-uffiċjali impjegati fiċ-ċentri ta’ detenzjoni f’Malta u Għawdex skont: 

1. il-grad; 

2. l-istatus ta’ impjieg (full-time, part-time jew definite contract); u 

3. s-snin ta’ servizz? 

 

24/06/2026 

 

ONOR. GLENN BEDINGFIELD: Ninforma lill-Onor. Interpellant li l-informazzjoni mitluba tinsab fit-tabelli 

t’hawn taħt. 

  

Designation No Employees Employment Type 

CEO 1 Full-Time 

Detention Service Duty Officer 6 Full-Time 

Detention Service Officer  130 Full-Time 

Detention Service Officer 2 30 Full-Time 

Director Corportate Services 1 Full-Time 

ICT Executive 1 Full-Time 

Manager Accounts and Finance 1 Full-Time 

Officer in Charge 26 Full-Time 

Senior Manager HR 1 Full-Time 

Senior Manager Operations 1 Full-Time 

Senior Nursing Manager 1 Full-Time 

Support Staff 2 Full-Time 

Secretariate 3 Full-Time 

Total 204   

  

Group Years in Service Employees 

Group 1 0–6 years 108 

Group 2 7–13 years 68 

Group 3 14–20 years 23 

Group 4 21–27 years 2 

Group 5 28–34 years 3 

ĊENTRI TA’ DETENZJONI - PERSUNI BARRANIN DETENUTI 

 

245. L-ONOR. ADRIAN DELIA staqsa lill-Ministru għall-Intern u s-Sigurtà: Jista’ l-Ministru jgħid kemm 

hemm persuni barranin detenuti bħalissa fiċ-ċentri ta’ detenzjoni u minn liema pajjiżi ġejjin? 

 

24/06/2026 

 

ONOR. GLENN BEDINGFIELD: Ninforma lill-Onor. Interpellant li n-numru ta’ persuni barranin li bħalissa 

jinsabu detenuti fiċ-ċentri ta’ detenzjoni, flimkien mal-pajjiżi minn fejn ġejjin, huwa indikat fit-tabella t’hawn 

taħt. 

  

Nazzjonalità Raġel Mara Total 

        

BANGLADESH 60 0 60 

SYRIA 17 0 17 

NIGERIA 10 1 11 

LIBYA 10 0 10 

INDIA 5 3 8 

ERITREA 5 0 5 

SOMALIA 4 0 4 

PAKISTAN 4 0 4 

GAMBIA 4 0 4 

ALGERIA 3 0 3 

MOROCCO 1 2 3 

GHANA 3 0 3 

MALI 3 0 3 

BOTSWANA 0 2 2 

SUDAN 2 0 2 

COLOMBIA 1 1 2 

CAMEROON 2 0 2 

PALESTINE 1 0 1 

CONGO 1 0 1 

UGANDA 0 1 1 

GEORGIA 1 0 1 

SERBIA 1 0 1 

SENEGAL 1 0 1 

ETHIOPIA 1 0 1 

PHILIPPINES 1 0 1 

EYGPT 1 0 1 

UKRAINE 1 0 1 

NEPAL 1 0 1 

LESA - NISA 

 

610. L-ONOR. GRAZIELLA ATTARD PREVI staqsiet lill-Ministru għall-Intern u s-Sigurtà: Jista’ l-Ministru 

jgħid kemm huwa n-numru ta’ nisa fil-LESA u x’inhu l-perċentwal tagħhom skont il-grad? 

 

01/07/2026 

 

ONOR. GLENN BEDINGFIELD: Ninforma lill-Onor. Interpellant illi t-total ta’ perċentaġġ ta’ nisa li jservu 

fil-LESA huwa ta’ 35.8%. 

Dawn iservu fil-gradi minn Senior Officer l-isfel. 

07/10/2026 

 

 

SERVIZZI KORRETTIVI - NISA 

 

611. L-ONOR. GRAZIELLA ATTARD PREVI staqsiet lill-Ministru għall-Intern u s-Sigurtà: Jista’ l-Ministru 

jgħid kemm huwa n-numru ta’ nisa fis-Servizzi Korrettivi u x’inhu l-perċentwal tagħhom skont il-grad? 

 

01/07/2026 

 

ONOR. GLENN BEDINGFIELD: Ninforma lill-Onor. Interpellant illi t-total ta’ perċentaġġ ta’ nisa li jservu 

fis-Servizzi Korrettivi huwa ta’ 17.8%. 

Dawn iservu fil-gradi kollha minn Correctional Inspector Class II l-isfel 

VJOLENZA DOMESTIKA - KAŻIJIET IRRAPPURTATI 

 

612. L-ONOR. GRAZIELLA ATTARD PREVI staqsiet lill-Ministru għall-Ugwaljanza u d-Drittijiet Ċivili: 

Tista’ l-Ministru tgħid kemm ġew irrappurtati każijiet ta’ vjolenza domestika fl-aħħar sena maqsuma skont il-

ġeneru? 

 

01/07/2026 

 

ONOR. ROSIANNE CUTAJAR: Nitlob lill-Onor. Interpellant biex tagħmel il-mistoqsija tagħha lill-Ministeru 

kkonċernat. 

NISA ANZJANI - FAQAR 

 

613. L-ONOR. GRAZIELLA ATTARD PREVI staqsiet lill-Ministru għall-Politika Soċjali u l-Familja: Jista’ 

l-Ministru jgħid x’miżuri qegħdin jittieħdu biex jiġi indirizzat il-faqar fost in-nisa anzjani? 

 

01/07/2026 

 

ONOR. MICHAEL FALZON: Ninforma lill-Onor. Interpellant li t-tnaqqis tal-faqar fost il-pensjonanti, inklużi 

l-pensjonanti nisa, qed jiġi indirizzat permezz tal-Pjan ta’ Azzjoni dwar il-Pensjonijiet 2021–2027, r-Rapport 

Strateġiku tal-Pensjonijiet 2025 u tal-Istrateġija Nazzjonali għal Aktar Tnaqqis tal-Faqar u l-Inklużjoni Soċjali 

2025–2035. 

PENSJONIJIET - DIFFERENZA BEJN IN-NISA U L-IRĠIEL 

 

614. L-ONOR. GRAZIELLA ATTARD PREVI staqsiet lill-Ministru għall-Politika Soċjali u l-Familja: Jista’ 

l-Ministru jgħid jekk hemmx differenza medja bejn il-pensjonijiet tan-nisa u tal-irġiel u jekk iva, kemm? 

 

01/07/2026 

 

ONOR. MICHAEL FALZON: Ninforma lill-Onor. Interpellant li tali informazzjoni tiġi kkalkulata abbażi ta’ 

diversi fatturi mill-Uffiċċju Nazzjonali tal-Istatistika. Mill-aħħar statistika ppubblikata jirriżulta li l-Gender 

Pension Gap huwa ta’ kważi 37%. Madankollu, wieħed irid joqgħod attent kif jinterpreta din il-figura. 

  

L-ewwelnett, parti sostanzjali minn dan hija l-fatt li fil-passat ħafna nisa kienu jieqfu mix-xogħol malli jiżżewġu, 

bir-riżultat li llum jew m’għandhomx pensjoni jew għandhom pensjoni baxxa meta mqabbla mal-irġiel. Għal dan 

il-għan, matul l-aħħar snin il-Gvern introduċa diversi skemi u daħħal diversi emendi fil-liġi tas-Sigurtà Soċjali 

sabiex jolqot b’mod pożittiv lil dawn it-tip ta’ nisa. 

  

Dawn l-iskemi u l-emendi rnexxew, fejn illum il-ġurnata qegħdin nirreġistraw żieda fin-numru ta’ pensjonanti 

nisa. Barra minn hekk, fis-sena 2015, iddaħħal għall-ewwel darba mekkaniżmu sabiex dawk il-persuni li jekk ma 

jgħaqqdux għaxar snin kontribuzzjonijiet tas-sigurtà soċjali mħallsa, jitħallsu bonus ta’ darba fis-sena skont in-

numru ta’ kontribuzzjonijiet imħallsa. Dan il-bonus ġie msaħħaħ permezz ta’ budgets suċċessivi. 

  

Iżda, minħabba li dan il-bonus annwali jkun inkluż fil-kalkolu tad-distakk bejn in-nisa u l-irġiel, dan il-bonus, 

minkejja kull intenzjoni tajba tiegħu inkluż li jipprovdi dħul għan-nisa, qed ikompli jkabbar id-distakk għaliex 

ibaxxi l-medja tal-pensjoni tan-nisa, minkejja li mhux pensjoni. Li kieku l-Gvern ma jħallasx dan il-bonus, li jkun 

ifisser anqas dħul fil-bwiet tan-nisa, ironikament il-gender pension gap ikun ta’ anqas minn 29%. 

  

Huwa għalhekk li wieħed irid joqgħod attent kif jinterpreta l-figura tal-gender pension gap għaliex ma tagħtix l-

istampa sħiħa u reali tas-sitwazzjoni, apparti li parti minnu huwa riżultat ta’ fatturi u ċirkostanzi li seħħew 

saħansitra sa nofs seklu ilu u aktar.  

SKEMI TA’ GĦAJNUNA TAL-GVERN - INTRAPRENDITURI NISA 

 

615. L-ONOR. GRAZIELLA ATTARD PREVI staqsiet lill-Ministru għall-Ekonomija, it-Teknoloġija u 

Proġetti Strateġiċi: Jista’ l-Ministru jgħid kemm hemm intraprendituri nisa li bbenefikaw minn skemi ta’ 

għajnuna tal-Gvern? 

 

01/07/2026 

 

ONOR. SILVIO SCHEMBRI: Nitlob lill-Onor. Interpellant tispeċifika għal-liema skemi t’għajnuna qed 

tirreferi. 

MINISTERU GĦALL-INKLUŻJONI U L-VOLONTARJAT – LISTA TA’ KONSULENZI 

 

754. L-ONOR. DARREN CARABOTT staqsa lill-Ministru għall-Inklużjoni u l-Volontarjat: Tista' l-Ministru 

tqiegħed fuq il-Mejda tal-Kamra lista tal-konsulenzi kollha mogħtija mill-Ministeru u l-entitajiet tagħha matul l-

2025 u l-2026 relatati mal-Intelliġenza Artifiċjali, it-trasformazzjoni diġitali jew il-Malta Business Wallet, 

flimkien mal-valur ta' kull kuntratt, il-metodu ta' akkwist u l-isem tal-fornitur? 

 

01/07/2026 

ONOR. JULIA FARRUGIA: Ninforma lill-Onor. Interpellant li l-informazzjoni qed tinġabar. 

MINISTERU GĦAL GĦAWDEX – LISTA TA’ KONSULENZI 

 

755. L-ONOR. DARREN CARABOTT staqsa lill-Ministru għal Għawdex: Jista' l-Ministru jqiegħed fuq il-

Mejda tal-Kamra lista tal-konsulenzi kollha mogħtija mill-Ministeru u l-entitajiet tiegħu matul l-2025 u l-2026 

relatati mal-Intelliġenza Artifiċjali, it-trasformazzjoni diġitali jew il-Malta Business Wallet, flimkien mal-valur 

ta' kull kuntratt, il-metodu ta' akkwist u l-isem tal-fornitur? 

 

01/07/2026 

 

ONOR. CLINT CAMILLERI: Ninforma lill-Onor. Interpellant illi l-Ministeru għal Għawdex ingaġġa lil 

Stratis Consulting ħalli jagħti għajnuna teknika relatata mat-trasformazzjoni diġitali skont il-proċeduri tar-

Regolamenti dwar l-Akkwist Pubbliku. 

MINISTERU GĦALL-EDUKAZZJONI U L-ISPORT – LISTA TA’ KONSULENZI 

 

756. L-ONOR. DARREN CARABOTT staqsa lill-Ministru għall-Edukazzjoni u l-Isport: Jista' l-Ministru 

jqiegħed fuq il-Mejda tal-Kamra lista tal-konsulenzi kollha mogħtija mill-Ministeru u l-entitajiet tiegħu matul l-

2025 u l-2026 relatati mal-Intelliġenza Artifiċjali, it-trasformazzjoni diġitali jew il-Malta Business Wallet, 

flimkien mal-valur ta' kull kuntratt, il-metodu ta' akkwist u l-isem tal-fornitur? 

 

01/07/2026 

 

ONOR. BYRON CAMILLERI: Ninsab infurmat li l-Malta Business Wallet huwa fid-dekasteru ta’ Ministeru 

ieħor. 

MINISTERU GĦALL-ENERĠIJA, L-AMBJENT U R-RIĠENERAZZJONI TAL-PORT IL-KBIR – 

LISTA TA’ KONSULENZI 

 

757. L-ONOR. DARREN CARABOTT staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista' l-Ministru tqiegħed fuq il-Mejda tal-Kamra lista tal-konsulenzi kollha mogħtija mill-

Ministeru u l-entitajiet tagħha matul l-2025 u l-2026 relatati mal-Intelliġenza Artifiċjali, it-trasformazzjoni 

diġitali jew il-Malta Business Wallet, flimkien mal-valur ta' kull kuntratt, il-metodu ta' akkwist u l-isem tal-

fornitur? 

 

01/07/2026 

 

ONOR. MIRIAM DALLI: Ninsba infurmata li, matul l-2025 u l-2026, il-Ministeru għall-Enerġija, l-Ambjent 

u r-Riġenerazzjoni tal-Port il-Kbir u l-entitajiet li jaqgħu taħtu ma taw l-ebda konsulenza relatata mal-

Intelliġenza Artifiċjali. 

MINISTERU GĦALL-FINANZI – LISTA TA’ KONSULENZI 

 

758. L-ONOR. DARREN CARABOTT staqsa lill-Ministru għall-Finanzi: Jista' l-Ministru jqiegħed fuq il-

Mejda tal-Kamra lista tal-konsulenzi kollha mogħtija mill-Ministeru u l-entitajiet tiegħu matul l-2025 u l-2026 

relatati mal-Intelliġenza Artifiċjali, it-trasformazzjoni diġitali jew il-Malta Business Wallet, flimkien mal-valur 

ta' kull kuntratt, il-metodu ta' akkwist u l-isem tal-fornitur? 

 

01/07/2026 

 

ONOR. CLYDE CARUANA: Ninforma lill-Onor. Interpellant illi l-Amministrazzjoni tat-Taxxa u d-Dwana ta’ 

Malta ingaġġat l-għajnuna tal-International Monetary Fund għal konsulenza li tinkludi t-trasformazzjoni diġitali 

u l-użu tal-AI fl-operat tagħha skont il-proċeduri tal-public procurement regulations. 

MINISTERU GĦALL-ĠUSTIZZJA, IR-RIĊERKA U L-INNOVAZZJONI – LISTA TA’ KONSULENZI 

 

759. L-ONOR. DARREN CARABOTT staqsa lill-Ministru għall-Ġustizzja, ir-Riċerka u l-Innovazzjoni: Jista' 

l-Ministru jqiegħed fuq il-Mejda tal-Kamra lista tal-konsulenzi kollha mogħtija mill-Ministeru u l-entitajiet 

tiegħu matul l-2025 u l-2026 relatati mal-Intelliġenza Artifiċjali, it-trasformazzjoni diġitali jew il-Malta 

Business Wallet, flimkien mal-valur ta' kull kuntratt, il-metodu ta' akkwist u l-isem tal-fornitur? 

 

01/07/2026 

 

ONOR. CLIFTON GRIMA: Ninforma lill-Onor. Interpellant illi l-Ministeru tal-Ġustizzja, ir-Riċerka u l-

Innovazzjoni ma tax konsulenzi matul 2025 u 2026. 

IL-MOSTA – RAPPORTI TA’ STORBJU 

 

1129. L-ONOR. IVAN BARTOLO staqsa lill-Ministru għall-Intern u s-Sigurtà: Jista' l-Ministru jgħid kemm 

daħlu rapporti fuq storbju fil-Mosta minn Jannar 2026 sal-ġurnata li fiha tiġi mwieġba din il-mistoqsija 

parlamentari u jindika t-tip ta' storbju? 

 

09/07/2026 

 

ONOR. GLENN BEDINGFIELD: Ninsab infurmat illi bejn l-1 ta’ Jannar u 23 ta Settembru 2026, minn 

tagħrif miġbur mis-sistema tal-Pulizija, dwar ħsejjes eċċessivi taħt il-kategorija dwar ksur ta’ paċi u ordni 

pubblika, il-Mosta kien hemm sittax (19) -il każ rreġistrat. 

MFHEA - PROGRAMMI AKKREDITATI - PROFESSJONI FIL-QASAM TAS-SAĦĦA 

 

1155. L-ONOR. IVAN BARTOLO staqsa lill-Ministru għall-Edukazzjoni u l-Isport: Jista’ l-Ministru jgħid 

kemm hawn istituzzjonijiet privati liċenzjati mill-Awtorità ta’ Malta għall-Edukazzjoni Avvanzata u Ogħla 

(MFHEA) biex joffru programmi akkreditati li jwasslu għal xi professjoni fil-qasam tas-saħħa? Jista’ jgħid ukoll 

kemm hawn studenti qegħdin isegwu dawn il-korsijiet u liema minnhom huma aċċettati mill-Ministeru għas-

Saħħa biex meta jiggradwaw l-istudenti jingħataw il-warrant? 

 

10/07/2026 

ONOR. BYRON CAMILLERI: Ninsab infurmat li hemm 22 istituzzjoni privati li huma liċenzjati mill-

Awtorità ta’ Malta għall-Edukazzjoni Avvanzata u Ogħla (MFHEA) u li joffru programmi li jwasslu għal xi 

professjoni fil-qasam tas-saħħa. Infakkar lill-Onor. Interpellant li Malta ssegwi wkoll direttivi Ewropej f’dan il-

qasam. 

TRABI MWIELDA - TEENAGE MOTHERS 

 

1208. L-ONOR. IVAN BARTOLO staqsa lid-Deputat Prim Ministru u Ministru għas-Saħħa: Jista' d-Deputat 

Prim Ministru u Ministru għas-Saħħa jgħid kemm twieldu trabi minn teenage mothers minn Jannar sa Ġunju 

2026? 

 

13/07/2026 

 

ONOR. IAN BORG: Ninforma lill-Onor. Interpellant li l-informazzjoni ta’ kemm twieldu trabi minn teenage 

mothers bejn Jannar u Mejju 2026 tinsab fit-tabella ta’ hawn taħt: 

Mother age (years) Number of births 

<17 4 

17 4 

18 11 

19 14 

  

Source: National Obstetrics Information System (NOIS) DHIR 

IVF – EMBRIJUNI FFRIŻATI – LIĠI 

 

1209. L-ONOR. IVAN BARTOLO staqsa lid-Deputat Prim Ministru u Ministru għas-Saħħa: Jista' d-Deputat 

Prim Ministru u Ministru għas-Saħħa jgħid kemm ilha li għaddiet il-liġi biex jiġu ffriżati l-embrijuni ż-żejda li 

ma ntużawx fl-IVF? Jista’ jgħid ukoll kemm minnhom ġew addottati? 

 

13/07/2026 

 

ONOR. IAN BORG: Ninforma lill-Onor. Interpellant li l-liġi biex jiġu krijopreservati embrijuni daħlet fis-seħħ 

bl-emendi tal-2018. Sa llum il-ġurnata ma kien hemm ebda addozzjoni. 

 

Seduta Numru 20 

07/10/2026 

 

 

IVF – EMBRIJUNI FFRIŻATI 

 

1210. L-ONOR. IVAN BARTOLO staqsa lid-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid x' inhu n-numru ta' embrijuni li hemm iffriżati sal-ġurnata li fiha tiġi 

mwieġba din il-mistoqsija parlamentari? 

 

13/07/2026 

 

ONOR. IAN BORG: Ninforma lill-Onor. Interpellant li sal-31 ta’ Awwissu 2026, f’Malta kellna 1459 embrijun 

Krijopreservati. 

 

Seduta Numru 20 

07/10/2026 

UFFIĊĊJU TAL-PRIM MINISTRU – IMPJEGATI – PERSUNI B’DIŻABILITÀ 

 

1211. L-ONOR. IVAN BARTOLO staqsa lill-Prim Ministru: Jista’ l-Prim Ministru jgħid kemm hemm persuni 

b’diżabilità impjegati fid-dekasteru tiegħu? 

 

13/07/2026 

 

ONOR. ROBERT ABELA: Nirreferi lill-Onor. Interpellant għat-tweġiba tal-Mistoqsija parlamentari  1043. 

 

Seduta Numru 20 

07/10/2026 

 

 

GĦAWDEX – SKORTI TAL-PULIZIJA FI ŻMIEN IL-FESTI 

 

1250. L-ONOR. FRANK ANTHONY TABONE staqsa lill-Ministru għall-Intern u s-Sigurtà: Jista’ l-Ministru 

jgħid kemm-il skorta tal-Korp tal-Pulizija ngħatat għal ġarr ta’ nar relatat mal-festi f’Għawdex matul l-2025 u l-

2026 sal-ġurnata li fiha tiġi mwieġba din il-mistoqsija parlamentari? Jista’ jgħid ukoll kemm ħallsu l-għaqdiet 

organizzaturi għall-provvista ta’ dawn l-iskorti matul is-sena 2025 u l-2026, maqsuma sena b’sena? Jista’ jgħid 

ukoll kemm ħallsu l-istess għaqdiet għall-preżenza ta’ uffiċjali tal-Pulizija sabiex jassistu u jissorveljaw l-ħruq 

tan-nar matul l-2025 u l-2026, maqsuma sena b’sena? 

13/07/2026 

 

ONOR. GLENN BEDINGFIELD: Ninsab infurmat illi fejn jikkonċerna skorti ma logħob tan-nar fi żmien il-

festi, ħafna minn dawn is-servizzi ma jsirx ħlas għalihom. Infurmat illi fis-sena 2025 saru 59 skorta waqt li sa 

issa din is-sena saru 44 skorta fejn fihom ma ntalab l-ebda ħlas. 

Ħlasijiet isiru biss meta jkun hemm ħtieġa ta’ aktar minn skorta waħda, fejn matul is-sena 2025 u sal-25 ta’ 

Settembru 2026 dawn kienu jammontaw għal €3,095. F’dan il perjodu ma sarux ħlasijiet għall-preżenza ta’ 

uffiċjali tal-Pulizija sabiex jassistu u jissorveljaw l-ħruq tan-nar.  

Sena bid data X’Kienet il festa Numru ta’ 

ufficcjali 

ordnati 

skorta man-

nar tal-istess 

festa 

Ammont 

imhallas 

għal l-

iskorta 

Għaqdiet li hallsu għal l-iskorti 

extra 

05/04/2025 Kercem 1 117.14 KERCEM AJAX FC 

10/05/2025 Munxar 1 117.14 SEZZJONI ZAGĦZAGĦ 

MUNXARIN 

17/05/2025 Munxar 2 234.28 SEZZJONI ZAGĦZAGĦ 

MUNXARIN 

21/06/2025 Xewkija 2 234.29 SAN GWANN XEWKIJA 

22/07/2025 Sannat 2 234.29 GĦAQDA TAN NAR SANNAT 

19/07/2025 Victoria, San 

George 

1 117.14 SAN GORG GOZO 

30/07/2025 Qala 1 117.15  SAN GUZEPP QALA 

10/08/2025 Victoria St Maria 1 141.19 SOCJETA FILARMONIKA LEONE 

19/10/2025 Munxar 1 189.29 SEZZJONI ZAGĦZAGĦ 

MUNXARIN 

29/11/2025 Żebbuġ 1 117.15 PARROCCA ST MARIJA ZEBBUG 

21/12/2025 Victoria St Maria 1 189.29 SOCJETA FILARMONIKA LEONE 

          

11/06/2026 Xewkija 5 605.4 Franklin Farrugia 

23/06/2026 Munxar 3 363.24 Shaun Parnis 

17/08/2026 Żebbuġ 1 121.08  Għaqda tan-Nar Maria Assunta 

30/08/2026 Għajnsielem 1 197.016 Għaqda Piroteknika 10 Ta’ Diċembru 

Seduta Numru 20 

07/10/2026 

GĦAWDEX – PROTEZZJONI ĊIVILI 

 

1251. L-ONOR. FRANK ANTHONY TABONE staqsa lill-Ministru għall-Intern u s-Sigurtà: B’referenza 

għat-tweġiba tal-mistoqsija parlamentari 459, jista’ l-Ministru jgħid fejn qiegħed jikkunsidra li jiġi rilokat jew 

stabbilit post ġdid għall-istazzjonar tal-membri tal-Protezzjoni Ċivili f’Għawdex? Jista’ jikkunsidra wkoll jekk 

il-post attwali fejn jinsabu stazzjonati l-membri tal-Protezzjoni Ċivili fix-Xewkija huwiex l-aktar wieħed 

adegwat, tenut kont li l-ħin ta’ rispons biex jaslu lejn il-Port tal-Imġarr jista’ jkun ta’ madwar 20 minuta, u li dan 

jista’ jwassal għal telf ta’ ħin prezzjuż f’każijiet ta’ tfittxija u salvataġġ fuq il-baħar (Search and Rescue), fejn 

kull minuta tista’ tkun kruċjali biex tiġi salvata ħajja? 

 

13/07/2026 

 

ONOR. GLENN BEDINGFIELD: Irrid nirrileva illi, l-istazzjon tas-CPD F’Għawdex illum huwa mgħammar 

ħafna aħjar milli kien snin ilu u jilħaq il-gżira kollha fil-qasam marittimu. Il-Gvern qed jeżamina għażliet oħra 

sabiex jiġi identifikat post xieraq. Din hija waħda mill-wegħdiet li ġew imniżżla fil-manifest elettorali u l-Gvern 

għandu l-intenzjoni li jwettaq dan il-impenn. 

 

Seduta Numru 20 

07/10/2026 

 

 

IR-RABAT U X-XAGĦRA, GĦAWDEX – TRIQ ĠDIDA FI TRIQ L-EWROPA U TRIQ KARKAR 

 

1252. L-ONOR. FRANK ANTHONY TABONE staqsa lill-Ministru għal Għawdex: B’referenza għat-tweġiba 

tal-mistoqsija parlamentari 454, jista’ l-Ministru jgħid kif qed jiġi evalwat liema toroq f’Għawdex għandhom 

jingħataw prijorità għar-rikostruzzjoni jew interventi meħtieġa? Jista’ jgħid ukoll jekk Triq Karkar fix-Xagħra, 

kif ukoll il-parti l-ġdida ta’ Triq l-Ewropa fir-Rabat, Għawdex, humiex inklużi fost it-toroq ta’ prijorità, meta 

jittieħed inkonsiderazzjoni wkoll dak li kien indikat fit-tweġiba tal-mistoqsija parlamentari 5265 tal-Erbatax-il 

Leġislatura? 

 

13/07/2026 

 

ONOR. CLINT CAMILLERI: Ninforma lill-Onor. Interpellant li ż-żewġ toroq imsemmija, iġifieri Triq 

Karkar fix-Xagħra u l-parti l-ġdida ta’ Triq l-Ewropa fir-Rabat, Għawdex, qed nifhem dik it-triq li ma tinfidx, 

qed jiġu ikkunsidrati biex isiru. 

 

Seduta Numru 20 

07/10/2026 

 

 

GWARDAMANĠA – SANTWARJU TAL-MADONNA TA’ FATIMA – ROOF GARDEN – XOGĦLIJIET 

 

1285. L-ONOR. BERNICE BONELLO staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid x’xogħlijiet ta’ manutenzjoni saru fir-Roof Garden tas-Santwarju tal-

Madonna ta’ Fatima, f’Gwardamanġa, sa qabel ir-riġenerazzjoni fl-2022? 

 

13/07/2026 

 

ONOR. MIRIAM DALLI: Ninforma lill-Onor. Interpellant li qabel Ambjent Malta wettqet il-proġett ta’ 

riġenerazzjoni u tisbiħ ambjentali fuq il-bejt tas-Santwarju tal-Madonna ta’ Fatima fl-2022, is-sit ma kienx joffri 

spazju aħdar aċċessibbli għall-pubbliku kif jeżisti llum. 

 

 

Permezz tal-proġett saru xogħlijiet ta' restawr, tisħiħ u protezzjoni tas-saqaf sabiex dan ikun adattat għall-ħolqien 

ta' roof garden. L-interventi inkludew ukoll l-installazzjoni ta' tankijiet għall-ġbir u l-ħażna ta' madwar 15,000 

litru ilma tax-xita, sistema ta' irrigazzjoni, tagħmir tad-dawl, il-kostruzzjoni ta' planters u l-introduzzjoni ta' 

għamara urbana, kif ukoll it-tħawwil ta' siġar, arbuxelli u pjanti ornamentali. 

Permezz ta' dawn l-interventi nħoloq spazju miftuħ u aċċessibbli għall-komunità filwaqt li ġew introdotti miżuri 

li jtejbu l-ġestjoni sostenibbli tal-ilma u l-kwalità ambjentali tal-inħawi. 

 

Seduta Numru 20 

07/10/2026 

 

 

SAN ĠWANN – ĠNIEN HIBISCUS – XOGĦLIJIET 

 

1286. L-ONOR. BERNICE BONELLO staqsiet lill-Ministru għall-Gvern Lokali u x-Xogħlijiet Pubbliċi: 

Tista’ l-Ministru tgħid x’xogħlijiet ta’ manutenzjoni saru fi Ġnien Hibiscus, f’San Ġwann, sa qabel ir-

riġenerazzjoni fl-2022? 

 

13/07/2026 

 

ONOR. ALISON ZERAFA CIVELLI: Ġentilment nitlob lill-Onor. Interpellant sabiex tirreferi l-mistoqsija 

tagħha lill-Ministeru konċernat. 

 

Seduta Numru 20 

07/10/2026 

 

 

SAN ĠWANN – ĠNIEN HIBISCUS – XOGĦLIJIET 

 

1287. L-ONOR. BERNICE BONELLO staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid x’xogħlijiet ta’ manutenzjoni saru fi Ġnien Hibiscus, f’San Ġwann, sa qabel 

ir-riġenerazzjoni fl-2022? 

 

13/07/2026 

 

ONOR. MIRIAM DALLI: Ninforma lill-Onor. Interpellant li qabel ma sar il-proġett ta’ Ġnien Hibiscus, dan 

il-post fil-qalba tal-lokalità ta’ San Ġwann kien abbandunat u b’mod abbużiv fih kien jintrema l-iskart. Minflok 

ħloqna spazju miftuħ li jagħti nifs lir-residenti li jgħixu f’din iż-żona urbana. 

Ix-xogħlijiet tal-proġett li sar fl-2022 kienu jinkludu t-tħejjija tal-ħamrija, it-tħawwil ta’ pjanti, l-installazzjoni ta’ 

sistema ta’ irrigazzjoni, kif ukoll il-kostruzzjoni ta’ tinda tal-injam fuq vaska tal-ħut. Ġnien il-Hibiscus huwa 

magħruf għad-diversi pjanti tal-Hibiscus, li matul l-istaġun tar-rebbiegħa joffru dehra mill-isbaħ. Dan il-ġnien 

joffri opportunità lill-viżitaturi tiegħu jesploraw passaġġi aċċessibbli li jagħtu għal żoni tematiċi b’tipi differenti 

ta’ din il-pjanta. F’dan il-ġnien issib ukoll bankijiet għad-dell biex b’hekk il-viżitaturi jkunu jistgħu jirrilassaw. 

 

Seduta Numru 20 

07/10/2026 

 

 

GOZO CHANNEL – FLOTTA ĠDIDA – KOFINANZJAMENT MILL-UE 

 

1520. L-ONOR. FRANK ANTHONY TABONE staqsa lill-Ministru għall-Fondi Ewropej, id-Djalogu Soċjali 

u l-Protezzjoni tal-Konsumatur: Jista’ l-Ministru jwieġeb il-mistoqsija parlamentari 470 li oriġinarjament saret 

lill-Ministru għal Għawdex u jgħid jekk il-Gvern, sal-ġurnata li fiha tiġi mwieġba din il-mistoqsija parlamentari, 

bediex proċess serju biex jikseb kofinanzjament mill-Unjoni Ewropea għall-investiment fi flotta ġdida tal-Gozo 

Channel? Jekk le, jista’ jgħid ukoll liema passi ttieħdu u f’liema stadju jinsabu? 

 

15/07/2026 

 

 

 

ONOR. KEITH AZZOPARDI TANTI: L-informazzjoni għadha qed tinġabar. 

Seduta 20 

07/10/2026 

GOZO CHANNEL – FLOTTA ĠDIDA – OPPORTUNITAJIET TA’ FINANZJAMENT 

 

1521. L-ONOR. FRANK ANTHONY TABONE staqsa lill-Ministru għall-Fondi Ewropej, id-Djalogu Soċjali 

u l-Protezzjoni tal-Konsumatur: Jista’ l-Ministru jwieġeb il-mistoqsija parlamentari 471 li oriġinarjament saret 

lill-Ministru għal Għawdex u jgħid għaliex il-Gvern mhux qed jagħmel użu sħiħ mill-opportunitajiet ta’ 

finanzjament offruti mis-sħubija ta’ Malta fl-Unjoni Ewropea sabiex jiffinanzja investiment fi flotta ġdida għall-

Gozo Channel? 

 

15/07/2026 

 

ONOR. KEITH AZZOPARDI TANTI: L-informazzjoni għadha qed tinġabar. 

 

Seduta 20 

07/10/2026 

 

 

SERVIZZ PUBBLIKU - FLEXI-WEEK 

 

1705. L-ONOR. FRANK ANTHONY TABONE staqsa lill-Prim Ministru: Jista’ l-Prim Ministru jgħid kemm 

kien hemm persuni fis-Servizz Pubbliku li użaw il-faċilità tal-flexi-week minn meta ġiet introdotta sal-ġurnata li 

fiha tiġi mwieġba din il-mistoqsija parlamentari, maqsuma sena b’sena? 

 

16/07/2026 

 

ONOR. ROBERT ABELA: Ninsab nfurmat li minn meta ġiet introdotta l-miżura tal-Flexi-Week fis-Servizz 

Pubbliku fl-2023 kien hemm 654 Uffiċjal Pubbliku li applikaw biex jagħmlu użu min din l-prattika ta’xogħol u 

kollha ġew approvati. 

 

Seduta Numru 20 

07/10/2026 

 

 

BLOKKA TAL-GVERN – RAMPA TA’ AĊĊESS 

 

1735. L-ONOR. ROMILDA ZARB staqsiet lill-Ministru għall-Inklużjoni u l-Volontarjat: B'referenza għat-

tweġiba tal-mistoqsija parlamentari 1080, li fiha ġie indikat li t-talba dwar l-installazzjoni ta' rampa ta' aċċess 

fil-Blokka tal-Gvern li d-dettalji dwarha qed jingħataw separatament, kienet ġiet riferuta lill-Kummissjoni għad-

Drittijiet ta’ Persuni b’Diżabilità (CRPD) sabiex tipprovdi gwida, tista' l-Ministru tgħid: 

i. f'liema data waslet din it-talba għand is-CRPD; 

ii. f'liema data s-CRPD ipprovdiet il-gwida jew ir-rakkomandazzjonijiet tagħha; 

iii. x'kienu r-rakkomandazzjonijiet mogħtija mis-CRPD; u 

iv. jekk il-proċess għadu pendenti, x'inhu l-istadju attwali u x'passi għad fadal biex jiġi konkluż? 

 

16/07/2026 

 

ONOR. JULIA FARRUGIA: Ninforma lill-Onor. Interpellant biex tirreferi din il-Mistoqsija parlamentari lill-

Ministeru konċernat. 

 

Seduta Numru 20 

07/10/2026 

FOND RELATAT MAL-ĦOLQIEN TA’ SENSORY ROOMS – APPROVAZZJONI TAL-

APPLIKAZZJONIJIET 

 

1736. L-ONOR. ROMILDA ZARB staqsiet lill-Ministru għall-Akkomodazzjoni u l-Artijiet: B’referenza għat-

tweġibiet tal-mistoqsijiet parlamentari 1082 u 1083, jista’ l-Ministru jgħid jekk hux qed jikkunsidra li tiġi 

emendata l-iskema relatata mal-fond għall-ħolqien ta' sensory rooms sabiex l-approvazzjoni tal-applikazzjonijiet 

tkun tista' tingħata qabel ma jibdew ix-xogħlijiet, minflok wara li dawn ikunu tlestew? 

 

16/07/2026 

ONOR. OWEN BONNICI: Ninforma lill-Onor. Interpellant li l-approvazzjoni tal-fondi taħt l-iskema relatata 

mal-ħolqien ta’ sensory rooms tingħata qabel ma jinbdew ix-xogħlijiet. Il-ħlas tal-fondi jiġi pproċessat wara li 

jiġu ppreżentati l-irċevuti fiskali relattivi. Madankollu, sabiex il-benefiċjarji jkollhom il-fondi meħtieġa biex 

jordnaw l-oġġetti u t-tagħmir neċessarju, tista’ tingħata depożitu ekwivalenti għal 50% tal-ammont approvat. 

 

Seduta Numru 20 

07/10/2026 

 

 

JOBSPLUS – PERSUNI RREĠISTRATI LI TEMMEW L-EDUKAZZJONI SEKONDARJA 

 

1737. L-ONOR. ROMILDA ZARB staqsiet lill-Ministru għall-Infrastruttura, l-Ippjanar u x-Xogħol: Jista' l-

Ministru jqiegħed fuq il-Mejda tal-Kamra statistika annwali li turi n-numru ta' persuni li temmew l-edukazzjoni 

sekondarja u rreġistraw ma' Jobsplus, mis-sena 2000 sal-aħħar sena disponibbli, maqsuma skont il-ġeneru? 

 

16/07/2026 

 

ONOR. JONATHAN ATTARD: Ninforma lill-Onor. Interpellant illi t-tagħrif speċifiku mitlub mhuwiex 

disponibbli. 

 

Seduta Numru 20 

07/10/2026 

 

 

JOBSPLUS – PERSUNI B’DIŻABILITÀ RREĠISTRATI 

 

1738. L-ONOR. ROMILDA ZARB staqsiet lill-Ministru għall-Infrastruttura, l-Ippjanar u x-Xogħol: Jista' l-

Ministru jqiegħed fuq il-Mejda tal-Kamra tabella li turi n-numru ta' persuni b'diżabilità rreġistrati ma' Jobsplus, 

mill-2010 sal-2025 maqsuma sena b’sena, kif ukoll għas-sena 2026 sal-ġurnata li fiha tiġi mwieġba din il-

mistoqsija parlamentari, maqsuma xahar b'xahar? 

 

16/07/2026 

 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura.  

 

Seduta Numru 20 

07/10/2026 

 

 

JOBSPLUS – PERSUNI B’DIŻABILITÀ LI QED IFITTXU IMPJIEG 

 

1739. L-ONOR. ROMILDA ZARB staqsiet lill-Ministru għall-Infrastruttura, l-Ippjanar u x-Xogħol: Jista' l-

Ministru jqiegħed fuq il-Mejda tal-Kamra tabella li turi n-numru ta' persuni b'diżabilità rreġistrati ma' Jobsplus li 

kienu qed ifittxu impjieg mill-2010 sal-2025, maqsuma sena b'sena, kif ukoll għas-sena 2026 sal-ġurnata li fiha 

tiġi mwieġba din il-mistoqsija parlamentari, maqsuma xahar b'xahar? 

 

16/07/2026 

 

ONOR. JONATHAN ATTARD: B’risposta għall-Mistoqsija parlamentari numru 1739, ninforma lill-Onor. 

Interpellant li n-numru ta’ persuni b'diżabilità rreġistrati ma' Jobsplus li kienu qed ifittxu impjieg[1] ma’ 

Jobsplus jew fuq bażi full-time jew fuq bażi part-time bħala l-impjieg ewlieni, tinsab annessa fit-tabella. L-

informazzjoni hija ppreżentata għall-aħħar ta’ Diċembru ta’ kull sena mill-2010 sal-2025, kif ukoll, għas-sena 

2026, maqsuma xahar b’xahar. 

 

 

 

 

Xahar Jirreġistraw għal xogħol 

full-time 

Jirreġistraw għal xogħol part-

time bħala xogħol ewlieni 

Diċembru 2010 444 32 

Diċembru 2011 453 48 

Diċembru 2012 514 83 

Diċembru 2013 526 91 

Diċembru 2014 442 102 

Diċembru 2015 398 163 

Diċembru 2016 354 105 

Diċembru 2017 282 127 

Diċembru 2018 225 139 

Diċembru 2019 226 144 

Diċembru 2020 254 192 

Diċembru 2021 255 201 

Diċembru 2022 228 212 

Diċembru 2023 229 204 

Diċembru 2024 220 219 

Diċembru 2025 214 166 

Jannar 2026 218 162 

Frar 2026 220 165 

Marzu 2026 206 167 

April 2026 208 168 

Mejju 2026 199 158 

Ġunju 2026 191 165 

  

L-aħħar ċifri ppubblikati huma dawk ta’ Ġunju 2026. 

 

  

[1] Persuni b’diżabilità rreġistrati ma’ Jobsplus jinkludu dawk li kienu qed jirreġistraw għal xogħol full-time 

(Part1 u 2 tar-Reġistru) kif ukoll dawk li kienu qed ifittxu impjieg part-time bħala l-impjieg ewlieni tagħhom 

(Part 3C 1 tar-Reġistru). 

 

Seduta Numru 20 

07/10/2026 

 

 

JOBSPLUS – PERSUNI B’DIŻABILITÀ LI DAĦLU F’IMPJIEG 

 

1740. L-ONOR. ROMILDA ZARB staqsiet lill-Ministru għall-Infrastruttura, l-Ippjanar u x-Xogħol: Jista' l-

Ministru jqiegħed fuq il-Mejda tal-Kamra tabella li turi n-numru ta' persuni b'diżabilità li daħlu f'impjieg, skont 

ir-rekords ta' Jobsplus mill-2010 sal-2025, maqsuma sena b'sena, kif ukoll għas-sena 2026 sal-ġurnata li fiha tiġi 

mwieġba din il-mistoqsija parlamentari, maqsuma xahar b'xahar? 

 

16/07/2026 

 

 

 

ONOR. JONATHAN ATTARD: B’risposta għall-Mistoqsija parlamentari Numru 1740, hawn taħt tinsab tabella 

li turi n-numru ta' persuni b'diżabilità li daħlu f'impjieg, skont ir-rekords ta’ Jobsplus bejn l-2010 u l-2025, 

imqassma sena b’sena, kif ukoll għas-sena 2026, imqassma xahar b’xahar. Dawn jinkludu nies li qatt ma kienu 

attivi fis-suq tax-xogħol u nies li kienu assenti mis-suq tax-xogħol fis-sena ta’ qabel. 

  

  

Numru ta’ Persuni b’diżabilità 

(kull persuna tingħadd darba 

biss) 

Jannar sa Diċembru 2010 156   

Jannar sa Diċembru 2011 153   

Jannar sa Diċembru 2012 154   

Jannar sa Diċembru 2013 150   

Jannar sa Diċembru 2014 222   

Jannar sa Diċembru 2015 115   

Jannar sa Diċembru 2016 413   

Jannar sa Diċembru 2017 341   

Jannar sa Diċembru 2018 280   

Jannar sa Diċembru 2019 300   

Jannar sa Diċembru 2020 215   

Jannar sa Diċembru 2021 379   

Jannar sa Diċembru 2022 381   

Jannar sa Diċembru 2023 321   

Jannar sa Diċembru 2024 369   

Jannar sa Diċembru 2025 398   

Jannar sa Ġunju 2026 192   

   

  Jannar 2026 22 

  Frar 2026 30 

  Marzu 2026 46 

   April 2026 34 

  Mejju 2026 30 

  Ġunju 2026 30 

 Seduta Numru 20 

07/10/2026 

 

PROĠETTI INFRASTRUTTURALI – TRANSPORT IMPACT ASSESSMENTS 

 

1890. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm hemm proġetti infrastrutturali li qed isiru mingħajr transport impact assessment? 

 

20/07/2026 

 

ONOR. CHRIS BONETT: Ninforma lill-Onor. Interpellant sabiex jirreferi din il-Mistoqsija lill-Ministru 

kkonċernat. 

 

Seduta Numru 20 

07/10/2026 

 

 

ĦIN MEDJU FIT-TRAFFIKU 

 

1891. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid jekk 

il-Gvern għandux KPI nazzjonali dwar il-ħin medju li ċittadin iqatta’ fit-traffiku kull sena? 

 

20/07/2026 

 

ONOR. CHRIS BONETT: Ninforma lill-Onor. Interpellant illi din ir-risposta ser tingħata f’xi seduta oħra. 

Seduta Numru 20 

07/10/2026 

 

 

TRANSPORT MALTA – CEO 

 

1892. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm bidliet kien hemm fil-kariga ta’ CEO ta’ Transport Malta mill-2013 sal-ġurnata li fiha tiġi mwieġba din il-

mistoqsija parlamentari u x’kienet ir-raġuni uffiċjali għal kull bidla? 

 

20/07/2026 

 

ONOR. CHRIS BONETT: Ninforma lill-Onor. Interpellant li mill-2013 ‘l hawn kien hemm 6 persuni li 

okkupaw il-kariga ta’ kap eżekuttiv ta’ Transport Malta. 

Ir-raġunijiet għalfejn kienu varji u dokumentati b’mod uffiċjali kull meta saret bidla. 

Irrid nenfasizza li l-Gvern jirrikonoxxi u japprezza l-ħidma li kull persuna għamel f’din il-kariga u l-involviment 

tagħhom fl-avvanzi li saru mill-Awtorità fl-aħħar 13-il sena. Għalhekk nieħu din l-opportunità biex permezz ta’ 

din it-tweġiba parlamentari nirringrazzja lil dawk kollha li okkupaw din il-kariga u taw servizz lejn Transport 

Malta. 

 

Seduta Numru 20 

07/10/2026 

 

 

TRANSPORT MALTA – KARIGI VAKANTI 

 

1893. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm hemm karigi vakanti fi ħdan Transport Malta maqsuma skont id-Direttorat? 

 

20/07/2026 

 

ONOR. CHRIS BONETT: Ninforma lill-Onor. Interpellant illi, fil-present, fi ħdan Transport Malta hemm 13-il 

kariga vakanti. 

 

Seduta Numru 20 

07/10/2026 

 

 

TRANSPORT MALTA – KARIGI EŻEKUTTIVI 

 

1894. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm damet, bħala medja, biex timtela kull kariga eżekuttiva fi ħdan Transport Malta matul dawn l-aħħar 

ħames snin? 

 

20/07/2026 

 

ONOR. CHRIS BONETT: Ninforma lill-Onor. Interpellant illi, skont ir-rekords miżmuma minn Transport 

Malta, iż-żmien medju sabiex jimtlew il-karigi eżekuttivi matul dawn l-aħħar ħames snin kien kif ġej: 

 

 

Kariga eżekuttiva ġdida Medja ta’ ġranet (calendar days) sabiex 

timtela l-kariga 

Chairman / Chief Executive Officer / Chief Operations Officer 44.88 

Chief Officer jew Deputy Chief Officer 114.59 

 

 

Seduta Numru 20 

07/10/2026 

CHARGING POINTS PUBBLIĊI ĠODDA 

 

1895. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm-il charging point pubbliku ġdid ġie installat kull sena mill-2022 sal-ġurnata li fiha tiġi mwieġba din il-

mistoqsija parlamentari u kemm minnhom huma operattivi llum? 

 

20/07/2026 

 

ONOR. CHRIS BONETT: Nitlob lill-Onor. Interpellant sabiex jirreferi din il-Mistoqsija lill-Ministru 

kkonċernat. 

 

Seduta Numru 20 

07/10/2026 

 

 

SERVIZZ TA’ KIMOTERAPIJA AMBULATORJA 

 

1930. L-ONOR. STEPHEN SPITERI staqsa lid-Deputat Prim Ministru u Ministru għas-Saħħa: Jista’ d-

Deputat Prim Ministru u Ministru għas-Saħħa jgħid meta ġie introdott is-servizz ta’ kimoterapija ambulatorja 

għal pazjenti morda bil-kanċer f’pajjiżna? Jista’ jgħid ukoll: 

i. liema tip jew tipi ta’ kanċer qegħdin jiġu trattati b’dan il-mezz ta’ kimoterapija; 

ii. kemm ġew trattati s’issa pazjenti b’kimoterapija ambulatorja minn meta ġie offrut dan is-servizz; u 

iii. x’tip ta’ kimoterapija ambulatorja qiegħda tiġi amministrata u jekk hemmx il-ħsieb li dan is-servizz ta’ 

trattament onkoloġiku jkun estiż għal firxa aktar wiesgħa ta’ tipi differenti ta’ kanċer? 

 

20/07/2026 

 

ONOR. IAN BORG: Ninforma lill-Onor. Interpellant li s-servizz ta’ kimoterapija ambulatorja ġie ntrodott 

f’Ottubru 2023. Bħalissa, il-kimoterapija ambulatorja qed tintuża prinċipalment għat-trattament ta’ pazjenti bil-

kanċer tal-musrana (Colorectal Cancer) u kanċer tal-parti ta’ fuq tal-passaġġ gastrointestinali (Upper GI Cancer). 

Minn meta beda jiġi offrut is-servizz tal-kimoterapija ambulatorja, ġew trattati madwar 100 pazjent. L-unika 

kimoterapija li tista’ tiġi amministrata b’mod ambulatorju hija 5-Fluorouracil (5-FU), li tingħata permezz ta’ 

infużjoni kontinwa għal perjodu ta’ madwar 40 sa 42 siegħa. Dan jippermetti lill-pazjent jirċievi t-trattament u 

mbagħad imur lura d-dar, mingħajr il-ħtieġa li jibqa’ rikoverat l-isptar matul dan il-perjodu. 

 

Seduta Numru 20 

07/10/2026 

 

 

OPERAT TA’ IMPJANT – SPEZZJONIJIET/INVESTIGAZZJONIJIET 

 

1959. L-ONOR. MARILENA GAUCI staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista' l-Ministru tgħid jekk sarux spezzjonijiet jew investigazzjonijiet dwar l-operat tal-impjant li d-

dettalji dwaru qed jingħataw separatament u x’kienu r-riżultati tagħhom, inkluż jekk instabx xi ksur tal-permessi 

ambjentali jew tal-limiti tal-emissjonijiet? 

 

20/07/2026 

 

 

 

ONOR. MIRIAM DALLI: Ninsab infurmata li mill-1 ta’ Jannar sa nofs Settembru 2026, l-Awtorità għall-

Ambjent u r-Riżorsi (ERA) wettqet seba’ spezzjonijiet fil-faċilità li qed issir referenza għaliha. F’erbgħa minn 

dawn l-ispezzjonijiet, speċifikament fis-17 ta’ Jannar, fil-11 ta’ Marzu, fit-23 t’April u fit-28 ta’ Lulju, ġew 

ikkonfermati rwejjaħ li kienu attribwiti ma’ konsenji tal-qatran u t-tagħbija tat-tarmak fuq trakkijiet għat-

trasport. 

L-obbligu ta’ permess ambjentali ġie stabbilit bl-introduzzjoni tar-Regolamenti dwar il-Permessi Ambjentali 

(Proċedura għall-Applikazzjonijiet u d-Determinazzjoni Tagħhom) (LS549.172) li obbligat lil operaturi diġà 

eżistenti biex tinġieb clearance sakemm jottjenu l-permess ambjentali. Dan japplika f’dan il-każ peress li l-impjant 

ilu stabbilit snin qabel id-dħul fis-seħħ ta’ dawn ir-regolamenti. L-operatur ġie mitlub janalizza s-sorsi fl-operat li 



19 

jistgħu iwasslu għal riħa u kif ser jiġu mitigati. Dan huwa eżerċizzju biex iservi bħala qafas li fuqu jista’ jinbeda 

l-proċess tal-applikazzjoni ambjentali. 

 

Seduta Numru 20 

07/10/2026 

 

 

IMPJANT – MIŻURI BIEX TITĦARES IL-KWALITÀ TAL-ĦAJJA TAR-RESIDENTI 

 

1960. L-ONOR. MARILENA GAUCI staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista' l-Ministru tgħid liema miżuri konkreti qed jittieħdu jew huma ppjanati sabiex jitnaqqsu l-

emissjonijiet u l-irwejjaħ mill-impjant li d-dettalji dwaru qed jingħataw separatament, jissaħħaħ l-infurzar u jiġu 

mħarsa aħjar is-saħħa u l-kwalità tal-ħajja tar-residenti li jgħixu fil-viċin? 

 

20/07/2026 

 

ONOR. MIRIAM DALLI: Nirreferi lill-Onor. Interpellant għat-tweġiba tal-mistoqsija parlamentari 1959. 

 

Seduta Numru 20 

07/10/2026 

 

 

IS-SWIEQI, PEMBROKE, SAN ĠILJAN U L-AKKWATI – STAZZJONIJIET TA’ MONITORAĠĠ 

TAL-KWALITÀ TAL-ARJA 

 

1961. L-ONOR. MARILENA GAUCI staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista' l-Ministru tgħid jekk il-Gvern għandux il-ħsieb li jżid l-istazzjonijiet ta’ monitoraġġ tal-

kwalità tal-arja fiż-żona tas-Swieqi, Pembroke, San Ġiljan jew lokalitajiet fil-viċin fejn qed jiġu rrappurtati 

rwejjaħ qawwija, dħaħen u emissjonijiet li allegatament ġejjin mill-impjant li d-dettalji dwaru qed jingħataw 

separatament, u jippubblika b’mod regolari r-riżultati sabiex ir-residenti jkunu infurmati dwar il-livelli ta’ 

tniġġis u l-konformità tal-impjant mal-kundizzjonijiet tal-permessi tiegħu? 

 

20/07/2026 

 

ONOR. MIRIAM DALLI: B’żieda mat-tweġiba li tajt għall-mistoqsija parlamentari 1958, ninforma lill-Onor. 

Interpellant li għar-rigward taż-żona msemmija, l-Awtorità għall-Ambjent u r-Riżorsi (ERA) żiedet in-network 

għal monitoraġġ tal-arja b’diffusion tubes f’erba’ postijiet fl-Iklin u f’San Ġwann biex tkejjel il-livelli ta’ 

sustanzi li jniġġsu relevanti għall-każ u kif regolati mid-Direttiva tal-Unjoni Ewropea. Ir-riżultati minn 

Novembru 2023 s’Awwissu 2026 indikaw livelli ta’ benzin taħt il-limiti stabbiliti fid-direttiva. 

 

Seduta Numru 20 

07/10/2026 

 

 

 

IL-GUDJA – TRIQ BIR MIFTUĦ – MIŻURI TA’ MMANIĠĠJAR TAT-TRAFFIKU 

 

1996. L-ONOR. MARK ANTHONY SAMMUT staqsa lill-Ministru għall-Infrastruttura, l-Ippjanar u x-

Xogħol: Jista' l-Ministru jgħid jekk hemmx pjanijiet għal miżuri ta' mmaniġġjar tat-traffiku biex jiġu indirizzati 

kwistjonijiet ta' over-speeding u sewqan perikoluż fi Triq Bir Miftuħ, il-Gudja? 

 

21/07/2026 

 

ONOR. JONATHAN ATTARD: Ninforma lill-Onor. Interpellant sabiex jirreferi l-mistoqsija parlamentari lill-

Ministeru kkonċernat. 

 

Seduta Numru 20 

07/10/2026 

BURMARRAD – INĦAWI TA’ WIED QANNOTTA – RAPPORTI DWAR WIRE TAL-ELETTRIKU 

 

1997. L-ONOR. MARK ANTHONY SAMMUT staqsa lill-Ministru għall-Intern u s-Sigurtà: Jista' l-Ministru 

jgħid għalfejn s’issa għadha ma ttieħdet l-ebda azzjoni mill-Pulizija dwar wire tal-elettriku li għaddej jaqsam l-

għelieqi b'mod illegali u perikoluż għall-ħajja tan-nies fl-inħawi ta' Wied Qannotta, f’Burmarrad, San Pawl il-

Baħar, liema rapport, li d-dettalji dwaru qed jingħataw separatament, sar fil-25 ta' Ottubru 2023 u fit-13 ta' Lulju 

2026? 

 

21/07/2026 

 

ONOR. GLENN BEDINGFIELD: Ninsab infurmat li l-każ li qed jirreferi għalih l-Onor. Interpellant huwa 

solvut. 

 

Seduta Numru 20 

07/10/2026 

 

BURMARRAD – INĦAWI TA’ WIED QANNOTTA – RAPPORTI DWAR WIRE TAL-ELETTRIKU 

 

1998. L-ONOR. MARK ANTHONY SAMMUT staqsa lill-Ministru għall-Enerġija, l-Ambjent u r-

Riġenerazzjoni tal-Port il-Kbir: Tista' l-Ministru tgħid għalfejn l-Enemalta għadha ma ħadet l-ebda azzjoni dwar 

wire tal-elettriku li għaddej jaqsam l-għelieqi b'mod illegali u perikoluż għall-ħajja tan-nies fl-inħawi ta' Wied 

Qannotta, f’Burmarrad, San Pawl il-Baħar, u li l-Enemalta ġiet infurmata bih b'ittra legali datata 4 ta' Ġunju 

2024? 

 

21/07/2026 

 

ONOR. MIRIAM DALLI: Ninsab infurmata li ttieħdet azzjoni mill-Enemalta u lill-konsumatur konċernat 

kienet issospendietlu l-provvista tal-elettriku minħabba l-irregolarità relatata mas-servizz. Infurmata wkoll li 

sussegwentement, il-konsumatur rregolarizza s-sitwazzjoni u, wara li ġew sodisfatti r-rekwiżiti meħtieġa, il-

provvista ngħatat lura. 

 

Seduta Numru 20 

07/10/2026 

 

BURMARRAD – INĦAWI TA’ WIED QANNOTTA – RAPPORTI DWAR WIRE TAL-ELETTRIKU 

 

1999. L-ONOR. MARK ANTHONY SAMMUT staqsa lill-Ministru għall-Enerġija, l-Ambjent u r-

Riġenerazzjoni tal-Port il-Kbir: Tista' l-Ministru tgħid għalfejn ir-Regolatur għall-Enerġija u s-Servizzi tal-Ilma 

(REWS) għadu ma ħa l-ebda azzjoni dwar wire tal-elettriku li għaddej jaqsam l-għelieqi b'mod illegali u 

perikoluż għall-ħajja tan-nies fl-inħawi ta' Wied Qannotta, f’Burmarrad, San Pawl il-Baħar, u li ġie infurmat bih 

f'Mejju 2026? 

 

21/07/2026 

 

ONOR. MIRIAM DALLI: Nirreferi lill-Onor. Interpellant għat-tweġiba li tajtu għall-mistoqsija parlamentari 

1998. 

 

Seduta Numru 20 

07/10/2026 

 

IL-FGURA – TRIQ BALDASSARE LANCI – XOGĦLIJIET 

 

2015. L-ONOR. BERNICE BONELLO staqsiet lill-Ministru għall-Gvern Lokali u x-Xogħlijiet Pubbliċi: 

Tista’ l-Ministru twieġeb il-mistoqsija parlamentari 895 li oriġinarjament saret lill-Ministru għall-Infrastruttura, 

l-Ippjanar u x-Xogħol u tgħid meta ser titwaħħal l-istop sign fi Triq Baldassare Lanċi, il-Fgura, peress li kienet 

maqlugħa? 

 

21/07/2026 

ONOR. ALISON ZERAFA CIVELLI: Infurmata li t-tabella twaħħlet. 

 

Seduta Numru 20 

07/10/2026 

 

 

SKEMA ‘BUYING ENERGY-EFFICIENT HOMES’ 

 

2016. L-ONOR. BERNICE BONELLO staqsiet lill-Ministru għall-Ekonomija, it-Teknoloġija u Proġetti 

Strateġiċi: Jista’ l-Ministru jwieġeb il-mistoqsija parlamentari 896 li oriġinarjament saret lill-Ministru għall-

Akkomodazzjoni u l-Artijiet u jgħid kemm-il persuna applikat għall-iskema ‘Buying Energy-Efficient Homes’ 

sa issa? 

 

21/07/2026 

 

ONOR. SILVIO SCHEMBRI: Ninforma lill-Onor. Interpellant biex jirreferi din il-mistoqsija lill-Ministeru 

kkonċernat. 

 

Seduta Numru 20 

07/10/2026 

 

 

IX-XGĦAJRA – BIEB TAL-FORTIZZA TAL-GRAZZJA 

 

2017. L-ONOR. BERNICE BONELLO staqsiet lill-Ministru għall-Arti, il-Kultura u l-Wirt Nazzjonali: 

B’referenza għat-tweġiba tal-mistoqsija parlamentari 897, jista’ l-Ministru jgħid fiex waslu d-diskussjonijiet 

dwar il-proċess tar-restawr tal-bieb tal-Fortizza tal-Grazzja fix-Xgħajra u meta hu mistenni li dan il-bieb jitlesta 

u jerġa’ jitwaħħal? 

 

21/07/2026 

 

 

 

 

ONOR. MALCOLM PAUL AGIUS GALEA: Ninforma lill-Onor. Interpellant lis-Sovrintendenza tal-

Patrimonju Kulturali ppreparat rapport tal-kundizzjoni (conditional report) preliminari, kif ukoll restoration 

method statement. Is-Sovrintendenza qiegħda f’diskussjonijiet rigward il-proċess tar-restawr. 

 

Seduta Numru 20 

07/10/2026 

 

 

Ħ’ATTARD – TRIQ IL-FIKUS – PROBLEMI TA’ VULTAĠĠ 

 

2032. L-ONOR. MARK ANTHONY SAMMUT staqsa lill-Ministru għall-Enerġija, l-Ambjent u r-

Riġenerazzjoni tal-Port il-Kbir: Tista' l-Ministru tgħid għalfejn l-inħawi ta' Triq il-Fikus, Ħ’Attard, qed 

jesperjenzaw problemi ta' vultaġġ fil-provvista tal-elettriku? Tista' tgħid ukoll kemm kien hemm rapporti dwar 

dan minn Jannar 2024 sal-ġurnata li fiha tiġi mwieġba din il-mistoqsija parlamentari, u x'inhu l-pjan biex din il-

problema tissolva? 

 

21/07/2026 

 

ONOR. MIRIAM DALLI: Ninforma lill-Onor. Interpellant li bħala parti mit-tisħiħ tas-sistema tad-

distribuzzjoni tal-elettriku fil-lokalità ta’ Ħ’Attard, Enemalta għadha kif ikkummissjonat substation ġdida li 

tforni ż-żona indikata. Għaldaqstant, is-servizzi lir-residenti ta’ din it-triq ġew imqabbdin ma’ din is-substation 

ġdida biex kompliet tissaħħaħ il-provvista. 

 

Seduta Numru 20 

07/10/2026 

SANTA LUĊIJA – TRIQ IL-BRUKA – PROBLEMI TA’ VULTAĠĠ 

 

2033. L-ONOR. MARK ANTHONY SAMMUT staqsa lill-Ministru għall-Enerġija, l-Ambjent u r-

Riġenerazzjoni tal-Port il-Kbir: Tista' l-Ministru tgħid għalfejn l-inħawi ta' Triq il-Bruka, Santa Luċija, qed 

jesperjenzaw problemi ta' vultaġġ fil-provvista tal-elettriku? Tista' tgħid ukoll kemm kien hemm rapporti dwar 

dan minn Jannar 2024 sal-ġurnata li fiha tiġi mwieġba din il-mistoqsija parlamentari, u x'inhu l-pjan biex din il-

problema tissolva? 

 

21/07/2026 

 

ONOR. MIRIAM DALLI: Ninsab infurmata li mill-1 ta’ Jannar 2024 sad-data tat-tweġiba ta’ din il-mistoqsija 

parlamentari ġew reġistrati żewġ rapporti. L-investigazzjonijiet li saru mill-Enemalta ma indikawx problema fil-

provvista tal-elettriku f’dawn l-inħawi. Madankollu, bħala parti mill-programm kontinwu tagħha, Enemalta qed 

tippjana aktar investimenti fl-infrastruttura li sservi ż-żona biex issaħħaħ aktar il-kwalità u l-affidabbiltà tas-

servizz. 

 

Seduta Numru 20 

07/10/2026 

 

 

MTA – POSTIJIET LIĊENZJATI GĦAL KIRJIET SHORT TERM 

 

2074. L-ONOR. GRAZIELLA GALEA staqsiet lill-Ministru għat-Turiżmu: Jista' l-Ministru jgħid kemm hu n-

numru ta' postijiet li huma liċenzjati mill-Awtorità Maltija għat-Turiżmu (MTA) għal kirjiet short term, f'Malta u 

Għawdex, maqsuma lokalità b’lokalità? 

 

22/07/2026 

 

ONOR. JO ETIENNE ABELA: Ngħarraf lill-Onor. Interpellant li qed inpoġġi fuq il-Mejda tal-Kamra l-

informazzjoni mitluba. 

 

Seduta Numru 20 

07/10/2026 

SAN PAWL IL-BAĦAR – INĦAWI TA’ KENNEDY GROVE – ĦSARAT 

 

2075. L-ONOR. GRAZIELLA GALEA staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista' l-Ministru tgħid xi ħsarat hemm preżentement fl-inħawi ta' Kennedy Grove f'San Pawl il-

Baħar? Tista’ tgħid ukoll meta saru l-aħħar spezzjonijiet u xi ħsarat irriżultaw? Tista’ tgħid ukoll meta hu 

mistenni li dawn il-ħsarat jissewwew? 

 

22/07/2026 

 

ONOR. MIRIAM DALLI: Ninforma lill-Onor. Interpellant li Ambjent Malta twettaq spezzjonijiet regolari u 

monitoraġġ kontinwu fil-Park Nazzjonali tas-Salina, inkluż l-inħawi ta’ Kennedy Grove. Matul dawn l-

ispezzjonijiet ġew identifikati diversi elementi li kienu jeħtieġu manutenzjoni, tiswija jew titjib, fosthom partijiet 

mis-sistema tat-tisqija u tad-dawl li kienu ġarrbu vandaliżmu, karatteristiċi tal-ilma li kienu jeħtieġu 

manutenzjoni, infrastruttura tal-park li kienet teħtieġ interventi ta’ tiswija, kif ukoll tagħmir tal-logħob li huwa 

skedat li jiġi sostitwit. 

Matul dawn l-aħħar xahrejn twettqu diversi interventi, li kienu jinkludu l-ħsad u t-tindif tal-park kollu, inkluża ż-

żona tal-pikniks; it-tneħħija ta’ blat minn żoni b’inklinazzjoni; tisqija u manutenzjoni kontinwa tas-siġar; tindif u 

manutenzjoni ta’ karatteristiċi tal-ilma; tiswija tas-sistema tat-tisqija u ta’ bollards tad-dawl li kienu ġew 

vandalizzati; installazzjoni ta’ barrieri protettivi u railings f’żoni partikolari tal-park; u manutenzjoni oħra relatata 

mal-pajżaġġ u t-titjib ġenerali tal-ispazju.  

Fir-rigward tat-tagħmir tal-logħob, kif diġà kont spjegajt fi tweġibiet li tajt għal mistoqsijiet parlamentari 

preċedenti, Ambjent Malta ħarġet sejħa għall-offerti sabiex dan jiġi sostitwit. Il-proċess ta’ akkwist kien suġġett 

għal proċeduri ta’ appell li issa ġew konklużi u Ambjent Malta qed tkompli bil-passi meħtieġa sabiex jitwettaq il-

proġett. 

Barra minn hekk, bħalissa għaddejjin xogħlijiet fuq il-parti prinċipali tal-ġnien, inkluż intervent fuq il-funtana 

prinċipali, it-tibdil tat-turf artifiċjali u xogħlijiet oħra ta’ rinnovazzjoni. Ambjent Malta ser tkompli twettaq l-

interventi meħtieġa sabiex jiġu indirizzati l-elementi li għadhom jeħtieġu xogħol, bil-għan li dawn jitlestew 

skont il-programm ta’ ħidma u l-proċeduri applikabbli. 

 

Seduta Numru 20 

07/10/2026 

 

 

PEMBROKE - CHARGING PILLARS GĦALL-VETTURI ELETTRIĊI 

 

2156. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm hemm charging pillars pubbliċi għall- vetturi elettriċi f’Pembroke? 

Kemm minnhom huma operattivi u fejn jinsabu? 

 

24/07/2026 

 

ONOR. MIRIAM DALLI: Ninforma lill-Onor. Interpellant li fil-lokalità ta’ Pembroke hemm 8 charging 

points, li jinsabu fi Triq Misraħ il-Fortizza, Trejqet Giuseppe M. Letard, Triq L.V. Farrugia u Triq Napuljun 

Tagliaferro. 

 

Seduta Numru 20 

07/10/2026 

 

 

IL-GŻIRA - CHARGING PILLARS GĦALL-VETTURI ELETTRIĊI 

 

2157. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm hemm charging pillars pubbliċi għall-vetturi elettriċi fil-Gżira? Kemm 

minnhom huma operattivi u fejn jinsabu? 

 

24/07/2026 

 

 

 

 

ONOR. MIRIAM DALLI: Ninforma lill-Onor. Interpellant li fil-lokalità tal-Gżira hemm 14-il charging point, 

li jinsabu fi Triq l-Imsida, Triq Testaferrata, Pjazza Meme Scicluna, Triq Edgar Bernard, Triq ta' Bieb it-Torri 

(Triq Gerry Zammit), Vjal De La Salle u Triq tas-Sliema (Parking Lot). 

 

Seduta Numru 20 

07/10/2026 

 

 

IN-NAXXAR - CHARGING PILLARS GĦALL- VETTURI ELETTRIĊI 

 

2158. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm hemm charging pillars pubbliċi għall-vetturi elettriċi fin-Naxxar? 

Kemm minnhom huma operattivi u fejn jinsabu? 

 

24/07/2026 

 

ONOR. MIRIAM DALLI: Ninforma lill-Onor. Interpellant li fil-lokalità tan-Naxxar hemm 16-il charging 

point, li jinsabu fi Triq V. Boron, Xatt il-Palm, Triq il-Forġa, Triq il-Ġiżwiti, Triq il-Ġdida, Vjal il-21 Ta’ 

Settembru, Triq Luqa Briffa u tul il-kosta c/w Baħar iċ-Ċagħaq. 

  

Seduta Numru 20 

07/10/2026 

TAS-SLIEMA, SAN ĠILJAN, IS-SWIEQI, PEMBROKE, GŻIRA U N-NAXXAR - ŻIEDA TA’ 

CHARGING PILLARS GĦALL-VETTURI ELETTRIĊI 

 

2159. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid jekk hemmx ippjanat li matul l-2026 u l-2027 jiżdiedu ċ-charging pillars 

pubbliċi għall-vetturi elettriċi f’Tas-Sliema, San Ġiljan, is-Swieqi, Pembroke, il-Gżira u n-Naxxar? Jekk iva, 

kemm ser jiżdiedu f’kull lokalità u fejn huma ppjanati? 

 

24/07/2026 

 

ONOR. MIRIAM DALLI: Ninforma lill-Onor. Interpellant li fil-lokalitajiet imsemmija, din is-sena ġew 

miżjuda 34 charging point, li jinsabu fi Triq Ċensu Xerri, Triq Sir Adrian Dingli, Triq ix-Xatt c/w Triq Bisazza u 

Għar id-Dud f’Tas-Sliema; fil-Pjazza tal-Balluta u Tigullio Parking f’San Ġiljan; fi Triq Slielem Triq il-Keffa 

fis-Swieqi; fi Triq Testaferrata, Triq Edgar Bernard, Pjazza Meme Scicluna, Triq ta’ Bieb it-Torri, Vjal De La 

Salle u Triq tas-Sliema (Parking Lot) fil-Gżira; u fi Vjal il-21 ta’ Settembru, Triq Luqa Briffa u Baħar iċ-Ċagħaq 

fin-Naxxar. 

Bħalissa għaddej il-proċess ta’ identifikazzjoni u prijoritizzazzjoni tal-postijiet fejn ser jiġu installati charging 

pillars addizzjonali skont il-ħtiġijiet tal-lokalitajiet madwar Malta u Għawdex. 

 

Seduta Numru 20 

07/10/2026 

 

 

CLIMATE ACTION AUTHORITY - CHARGING PILLARS 

 

2160. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tagħti aġġornament dwar il-progress li għamlet il-Climate Action Authority fir-

rigward tad-69 charging pillar li qabel kienu mmexxija mill-kumpanija GOTO? Tista’ tgħid ukoll kemm 

minnhom jinsabu operattivi sal-ġurnata li fiha tiġi mwieġba din il-mistoqsija parlamentari? 

 

24/07/2026 

 

 

 

 

ONOR. MIRIAM DALLI: Ninforma lill-Onor. Interpellant li 104 charging points, li kienu tal-GoTo qegħdin 

joperaw taħt is-sistema ChargeMyRide. 

 

Seduta Numru 20 

07/10/2026 

 

 

TAS-SLIEMA, IL-GŻIRA, SAN ĠILJAN U TIGNÈ - DIPARTIMENT TAL-ARTIJIET - 

ENCROACHMENTS MAĦRUĠA 

 

2161. L-ONOR. GRAHAM BENCINI staqsa lill-Ministru għall-Gvern Lokali u x-Xogħlijiet Pubbliċi: Tista’ l-

Ministru tipprovdi lista dettaljata tal-encroachments kollha maħruġa mid-Dipartiment tal-Artijiet f’Tas-Sliema, 

il-Gżira, San Ġiljan u Tignè, u tgħid jekk hux qed tiġi implimentata r-rakkomandazzjoni tal-Ombudsman li jkun 

hemm identifikazzjoni ċara u trasparenza akbar dwar l-art mogħtija bħala encroachment, inkluż li, fejn 

applikabbli, din tkun indikata fuq il-post? 

 

24/07/2026 

 

ONOR. ALISON ZERAFA CIVELLI: Nitlob lill-Onor. Interpellant sabiex jirreferi l-mistoqsija tiegħu lill-

Ministeru konċernat. 

 

Seduta Numru 20 

07/10/2026 

KAŻI MEDIĊI U MWIET RELATATI MA’ TEMPERATURI AMBJENTALI GĦOLJIN 

 

2167. L-ONOR. STEPHEN SPITERI staqsa lid-Deputat Prim Ministru u Ministru għas-Saħħa: Jista’ d-

Deputat Prim Ministru u Ministru għas-Saħħa jgħid kemm kien in-numru ta’ ammissjonijiet fl-Isptar Mater Dei 

u fl-Isptar Ġenerali ta’ Għawdex relatati ma’ problemi ta’ saħħa kkawżati minn temperaturi ambjentali għoljin 

matul ix-xhur ta’ Mejju, Ġunju u Lulju 2026? Kif jitqabblu dawn iċ-ċifri ma’ dawk għall-istess perjodu fl-2025? 

Jista’ jgħid ukoll kemm ġew iċċertifikati mwiet li kienu konsegwenza diretta tal-effett tas-sħana f’Malta matul l-

istess perjodi fl-2026 u fl-2025? 

 

24/07/2026 

 

ONOR. IAN BORG: L-informazzjoni għadha qed tinġabar. 

 

Seduta Numru 20 

07/10/2026 

 

 

SPTARIJIET TAL-GVERN – IMPJEGATI 

 

2288. L-ONOR. GRAZIELLA GALEA staqsiet lid-Deputat Prim Ministru u Ministru għas-Saħħa: Jista’ d-

Deputat Prim Ministru u Ministru għas-Saħħa jwieġeb il-mistoqsijiet parlamentari 114, 556 u 1474 u jgħid 

kemm huwa n-numru ta’ persuni impjegati fl-isptarijiet differenti tal-Gvern, u jaqsam din l-informazzjoni skont 

il-kategoriji ta’ impjiegi stabbiliti għas-servizzi varji li huma meħtieġa f’kull livell? F’kull kategorija ta’ impjieg, 

jista’ jgħid ukoll kemm minn dawn il-ħaddiema huma Maltin u kemm huma ta’ nazzjonalità mhux Maltija? 

 

28/07/2026 

 

ONOR. IAN BORG: Ninforma lill-Onor. Interpellant li l-informazzjoni qed titpoġġa fuq il-Mejda tal-Kamra. 

 

Seduta Numru 20 

07/10/2026 

 

 

 

SPTAR ĠENERALI T’GĦAWDEX - IMPJEGATI ĠODDA 

 

2289. L-ONOR. GRAZIELLA GALEA staqsiet lid-Deputat Prim Ministru u Ministru għas-Saħħa: Jista’ d-

Deputat Prim Ministru u Ministru għas-Saħħa jwieġeb il-mistoqsijiet parlamentari 120, 798 u 1690 u jgħid 

kemm ġew ingaġġati impjegati ġodda fl-Isptar Ġenerali t’Għawdex f’April, f’Mejju u f’Ġunju 2026, 

separatament għal kull xahar? 

 

28/07/2026 

 

ONOR. IAN BORG: Ninforma lill-Onor. Interpellant li ninsab infurmat li fl-Isptar Ġenerali ta’ Għawdex kien 

hemm 67 ingaġġ u 15 -il terminazzjoni bejn Jannar u Settembru 2026. 

 

Seduta Numru 20 

07/10/2026 

 

 

IDENTITÀ – IMPJEGATI 

 

2297. L-ONOR. JULIAN BORG staqsa lill-Ministru għall-Infrastruttura, l-Ippjanar u x-Xogħol: Jista’ l-

Ministru jwieġeb il-mistoqsija parlamentari 1862 u jagħti dettalji, f'tabella, dwar kemm hemm impjegati fi ħdan 

Identità sal-ġurnata li fiha tiġi mwieġba din il-mistoqsija parlamentari? Jista’ jgħid ukoll f’liema grad jaħdmu u 

l-livell ta' kwalifiki tagħhom (MQF level)? 

 

28/07/2026 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura.  

 

Seduta Numru 20 

07/10/2026 

 

 

EPIPENS GĦALL-MINORENNI 

 

2328. L-ONOR. IAN VASSALLO staqsa lid-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid kemm ingħataw EpiPens lill-minorenni taħt it-18-il sena minn 

Jannar 2026 sal-ġurnata li fiha tiġi mwieġba din il-mistoqsija parlamentari, maqsuma xahar b'xahar? 

 

28/07/2026 

 

ONOR. IAN BORG: Nirreferi lill-Onor. Interpellant għat-tweġiba tal-Mistoqsija parlamentari . 2327. 

 

Seduta Numru 20 

07/10/2026 

 

 

L-ISPTAR MATER DEI – AIR MATTRESSES 

 

2337. L-ONOR. IAN VASSALLO staqsa lid-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid għaliex kien hemm pazjenti li kienu fuq lista ta’ stennija għal air 

mattress (ġew infurmati li m’hemmx biżżejjed bejn l-1 u s-6 ta’ Lulju)? Jista’ jgħid ukoll kemm hemm air 

mattresses available fl-Isptar Mater Dei? 

 

30/07/2026 

 

ONOR. IAN BORG: Ninforma lill-Onor. Interpellant li fl-Isptar Mater Dei ikun hemm domanda kontinwa għal 

saqqijiet tal-arja għall-pazjenti. Infurmat li għaldaqstant, inħarġet sejħa b’tender għall-akkwist ta’ 60 saqqu tal-

arja ġdid sabiex tkompli tissaħħaħ il-provvista ta’ dawn it-tip ta’ saqqijiet fl-Isptar. Infurmat li s’issa hemm 371 

saqqu tal-arja disponibbli. 

 

Seduta Numru 20 

07/10/2026 

 

 

PEMBROKE – PARK AND RIDE – TINED U BANKIJIET 

 

2361. L-ONOR. IAN VASSALLO staqsa lill-Ministru għall-Mobbiltà Sostenibbli: Jista’ l-Ministru jgħid meta 

se jsiru t-tined u bankijiet fl-istage bl-isem Park and Ride 4, fil-Park and Ride ta’ Pembroke? 

 

31/07/2026 

 

ONOR. CHRIS BONETT: Ninforma lill-Onor. Interpellant illi din ir-risposta ser tingħata f’xi seduta oħra. 

 

Seduta Numru 20 

07/10/2026 

WIED SPERANZA – XOGĦLIJIET 

 

2432. L-ONOR. IAN VASSALLO staqsa lill-Ministru għall-Enerġija, l-Ambjent u r-Riġenerazzjoni tal-Port il-

Kbir: B’referenza għat-tweġiba tal-mistoqsija parlamentari 33419 tal-leġislatura preċedenti, tista’ l-Ministru 

tispjega kif s’issa għadu ma sar l-ebda xogħol fuq il-parti minn Wied Speranza li kienet ċediet mal-ewwel xita, 

wara li kien għadu kif ġie rinnovat u inawgurat, u li kellu jiġi rranġat f'Mejju 2026? 

 

10/08/2026 

 

ONOR. MIRIAM DALLI: Ninforma lill-Onor. Interpellant li, wara li ċediet parti mill-ħajt f’Wied Speranza, u 

minħabba l-valur ekoloġiku tas-sit, Project Green ingaġġat espert sabiex tiġi stabbilita l-kawża tal-ħsarat u l-

aħjar mod kif isiru x-xogħlijiet meħtieġa. L-ispezzjoni setgħet issir biss wara li niżel il-livell tal-ilma fil-wied. 

Konsegwentement, mill-istħarriġ li sar irriżulta li l-ħajt ċeda minħabba numru ta’ fatturi fosthom il-

kundizzjonijiet tas-sit, il-ħamrija li żammet ħafna ilma iżjed minn dak previst u pressjoni tal-ilmijiet fuq il-ħajt, 

li ma kienux taħt il-kontroll ta’ Project Green jew il-kuntrattur. 

Ġie deċiż li minflok il-ħajt jerġa’ jinbena bl-istess metodu oriġinali, titħejja soluzzjoni aktar adattata għall-

kundizzjonijiet tas-sit. Project Green, flimkien mal-espert, ħejjiet disinji ġodda li ġew ippreżentati lill-entitajiet 

konċernati, fosthom l-ERA u s-Sovrintendenza tal-Patrimonju Kulturali, u dawn ġew approvati. Peress li dawn 

ix-xogħlijiet huma aktar estensivi u profondi minn dawk li kienu ppjanati oriġinarjament, kien meħtieġ ukoll 

finanzjament addizzjonali. Minħabba n-natura ambjentali tal-wied, ix-xogħlijiet jistgħu jsiru biss matul ix-xhur 

meta ma tkunx ix-xita. 

Project Green flimkien mal-kuntrattur qed tieħu l-miżuri meħtieġa sabiex iż-żona tinżamm sigura għal dawk li 

jaċċessawha. 

 

Seduta Numru 20 

07/10/2026 

 

 

 

 

STABBILIMENTI INDUSTRIJALI U KUMMERĊJALI – RIMI TA’ SUSTANZI TOSSIĊI – 

KONTROLLI 

 

2461. L-ONOR. MARILENA GAUCI staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid jekk il-Gvern, permezz tal-awtoritajiet kompetenti, iwettaqx kontrolli 

regolari fuq stabbilimenti industrijali, fabbriki, ristoranti, lukandi u stabbilimenti kummerċjali oħra sabiex jiġi 

żgurat li sustanzi bħaż-żjut, kimiċi, deterġenti industrijali u materjali oħra potenzjalment tossiċi jew ta’ ħsara 

għall-ambjent ma jkunux qed jintremew direttament fis-sistema tad-drenaġġ? 

 

17/08/2026 

 

ONOR. MIRIAM DALLI: Is-sezzjoni tad-Discharge Permitting fi ħdan il-Korporazzjoni għas-Servizzi tal-

Ilma tinforza r-regolamenti dwar ir-rimi ta’ skart likwidu fid-drenaġġ permezz ta’ spezzjonijiet fi stabbilimenti 

industrijali u kummerċjali u l-ġbir ta’ kampjuni ta’ trade effluent sabiex jiġi verifikat li l-parametri kimiċi jkunu 

konformi mal-limiti stabbiliti mil-liġi. Waqt dawn l-ispezzjonijiet jiġi wkoll verifikat li sustanzi tossiċi jew 

perikolużi jiġu maniġġjati u mormijin skont il-leġiżlazzjoni applikabbli dwar l-iskart, u li tkun disponibbli d-

dokumentazzjoni neċessarja li turi li tali materjal ingħata lil operaturi awtorizzati għall-immaniġġjar u r-rimi 

tiegħu.  

Sustanzi li huma permessi li jidħlu fis-sistema tad-drenaġġ fil-limiti stabbiliti mil-liġi jiġu trattati permezz tas-

sistema tad-drenaġġ u tal-faċilitajiet tat-trattament tal-Korporazzjoni. Min-naħa l-oħra, sustanzi perikolużi li ma 

jistgħux jiġu rilaxxati fid-drenaġġ għandhom jiġu maniġġjati u mormijin permezz ta’ sistemi awtorizzati għall-

immaniġġjar tal-iskart skont il-liġi.  

Il-faċilitajiet tat-trattament tad-drenaġġ huma operati skont il-parametri u l-kundizzjonijiet regolatorji applikabbli. 

Għalhekk, il-kontrolli, il-monitoraġġ u r-rekwiżiti imposti fuq ir-rimi fid-drenaġġ huma maħsuba biex jiżguraw li 

l-effluwent li jidħol fis-sistema jkun kompatibbli mal-proċessi ta’ trattament. 

  

Seduta Numru 20 

07/10/2026 

SISTEMA TAD-DRENAĠĠ – MIŻURI TA’ KONTROLL U MONITORAĠĠ GĦAL SUSTANZI 

TOSSIĊI 

 

2462. L-ONOR. MARILENA GAUCI staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid x’miżuri ta’ kontroll u monitoraġġ hemm biex jiġi identifikat jekk sustanzi 

bħaż-żjut, kimiċi, deterġenti industrijali u materjali oħra potenzjalment tossiċi humiex qed jidħlu fis-sistema tad-

drenaġġ, fejn jispiċċaw sussegwentement, u jekk il-faċilitajiet tat-trattament tad-drenaġġ humiex mgħammra 

biex jittrattaw dawn it-tip ta’ sustanzi? 

 

17/08/2026 

 

ONOR. MIRIAM DALLI: Nirreferi lill-Onor. Interpellant għat-tweġiba li tajtha għall-mistoqsija parlamentari 

2461. 

 

Seduta Numru 20 

07/10/2026 

 

 

STABBILIMENTI – SKART KIMIKU/TOSSIKU – SPEZZJONIJIET 

 

2463. L-ONOR. MARILENA GAUCI staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm saru spezzjonijiet fuq stabbilimenti li jistgħu jipproduċu jew jużaw 

skart likwidu ta’ natura kimika jew tossika, matul l-aħħar tliet snin? Tista’ tgħid ukoll kemm ġew identifikati 

każijiet ta’ ksur u x’azzjoni ttieħdet mill-awtoritajiet f’kull każ? 

 

17/08/2026 

 

 

 

ONOR. MIRIAM DALLI: B’żieda mat-tweġiba li tajt għall-mistoqsija parlamentari 2461, ninsab infurmata li 

matul l-aħħar tliet snin (2023-2025) saru 13,695 spezzjoni fi stabbilimenti kummerċjali u industrijali mis-

sezzjoni tad-Discharge Permitting fi ħdan il-Korporazzjoni għas-Servizzi tal-Ilma. Minn dawn inħarġu 760 

Notices to Comply u 110 Ittri Legali biex jiġu regolarizzati nuqqasijiet li jvarjaw minn nuqqas ta’ 

dokumentazzjoni għal rimi ta’ trade effluent b’parametri kimiċi ogħla minn dak stipulat fil-liġi. 

 

Seduta Numru 20 

07/10/2026 

 

 

IR-RABAT/ĦAD-DINGLI - TRIQ IL-MIELĦA - TINDIF 

 

2549. L-ONOR. IAN VASSALLO staqsa lill-Ministru għall-Gvern Lokali u x-Xogħlijiet Pubbliċi: Tista’ l-

Ministru tgħid meta ser tittieħed azzjoni biex jitnaddfu l-inħawi ta’ Triq il-Mielħa l/o Rabat/Dingli, minn 

makkinarju, karozzi mitluqa u oġġetti oħra? 

 

02/09/2026 

 

ONOR. ALISON ZERAFA CIVELLI: Ninsab infurmata mill-Kunsill Lokali tar-Rabat li wara spezzjoni li 

saret fuq il-post, ma kkonfermatx il-preżenza ta’ vetturi mitluqa f’din it-triq. 

 

Seduta Numru 20 

07/10/2026 

MTA - LUKANDI B’APPROVAZZJONI GĦAL ŻIEDA TA’ KMAMAR 

 

2575. L-ONOR. GRAZIELLA GALEA staqsiet lill-Ministru għat-Turiżmu: Jista’ l-Ministru jgħid 

preżentement kemm hu n-numru ta’ lukandi li għandhom l-approvazzjoni mill-Awtorità Maltija għat-Turiżmu 

(MTA) għall-żieda ta’ kmamar? Jista’ jgħid fejn jinsabu dawn il-lukandi separatament għal kull lokalità? Jista’ 

jgħid ukoll kemm kmamar huma approvati? 

 

04/09/2026 

 

ONOR. JO ETIENNE ABELA: Ninforma lill-Onor. Interpellant illi matul is-sena 2026, l-Awtorità Maltija 

għat-Turiżmu kellha talba ta’ 24 proġett ta’ estensjoni b’total ta’ 815 kmamar ġodda. Dawn jinsabu f’Ħal 

Għaxaq, Msida, Pietà, Ir-Rabat, San Lawrenz, San Ġiljan, San Pawl il-Baħar, Tas-Sliema, l-Belt Valletta, 

Victoria Għawdex, Ix-Xagħra u Iż-Żebbuġ. 

Ta’ min jiċċara li din l-istatistika tirrigwarda approvazzjonijiet maħruġa mill-MTA. L-Awtorità m’għandhiex 

informazzjoni dwar l-istat tal-iżvilupp, ċjoè jekk dawn il-proġetti ġewx effettivament mibnija jew le. 

 

Seduta Numru 20 

07/10/2026 

 

 

MTA - LUKANDI B’APPROVAZZJONI GĦAL ŻIEDA TA’ KMAMAR 

 

2576. L-ONOR. GRAZIELLA GALEA staqsiet lill-Ministru għat-Turiżmu: Jista’ l-Ministru jgħid kemm 

applikazzjonijiet għal-lukandi ġodda għandhom l-approvazzjoni tal-Awtorità Maltija għat-Turiżmu (MTA), 

għalkemm għadhom ma nbnewx? Jista’ jgħid ukoll kemm kmamar huma approvati, ta’ liema klassi u f’liema 

lokalitajiet jinsabu separatament? 

 

04/09/2026 

 

ONOR. JO ETIENNE ABELA: Ninforma lill-Onor. Interpellant li fl-2026 ġew approvati 30 proġett għal 

lukandi ġodda. Dawn jinsabu f’Buġibba, Gżira, Ħamrun, Marsa, Msida, Qawra, San Ġiljan, San Pawl il-Baħar, 

Sliema, Swieqi, Ta’ Xbiex u l-Belt Valletta. 

Ta’ min jiċċara li din l-istatistika tirrigwarda approvazzjonijiet maħruġa mill-MTA. L-Awtorità m’għandhiex 

informazzjoni dwar l-istat tal-iżvilupp, ċjoè jekk dawn il-proġetti ġewx effettivament mibnija jew le. 

 

Seduta Numru 20 

07/10/2026 

 

 

WIED IL-MIELAĦ – RAPPORTI TA’ DRENAĠĠ FIL-BAĦAR 

 

2599. L-ONOR. IAN VASSALLO staqsa lid-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid jekk itteħditx azzjoni wara rapporti li kien hemm drenaġġ fil-baħar 

f’Wied il-Mielaħ, Għawdex fit-8 ta’ Settembru 2026, għad-detriment tas-saħħa pubblika? 

 

09/09/2026 

 

ONOR. IAN BORG: Ninforma lill-Onor. Interpellant li ninsab infurmat li d-Direttorat għas-Saħħa Ambjentali 

ma rċieva l-ebda lment rigward drenaġġ fil-baħar fiż-żona indikata. Madankollu, hekk kif l-Uffiċċju tas-Servizzi 

tal-Ispettorat tas-Saħħa f’Għawdex sar jaf bis-sitwazzjoni fid-9 ta’ Settembru 2026, informa minnufih lit-

Taqsima tal-Wastewater Operations Unit fi ħdan il-Korporazzjoni għas-Servizzi tal-Ilma. 

Ninsab infurmat li l-każ kien dovut għal ħsara fil-pompa tad-drenaġġ fl-inħawi ta’ Wied il-Mielaħ, li wasslet li 

xi drenaġġ sab triqtu lejn il-baħar. Il-Korporazzjoni għas-Servizzi tal-Ilma ħadet azzjoni immedjata billi wettqet 

ix-xogħlijiet ta’ tiswija meħtieġa u naddfet iż-żona affettwata. 

 

Seduta Numru 20 

07/10/2026 

VISAS – REVOKI/ANNULLAMENTI 

 

2722. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid kemm ġew revokati jew annullati visas wara li nħarġu mill-2013 sal-ġurnata li fiha tiġi mwieġba din il-

mistoqsija parlamentari, maqsuma sena b’sena? Jista’ wkoll jindika r-raġunijiet għar-revoka jew l-annullament u 

kemm minn dawn il-każijiet ġew riferuti lill-Pulizija jew lil awtorità oħra għall-investigazzjoni? 

 

17/09/2026 

 

ONOR. GLENN BEDINGFIELD: Nirreferi lill-Onor. Interpellant għar-risposta mogħtija f’domanda 

parlamentari  2719. 

 

Seduta Numru 20 

07/10/2026 

 

 

VISAS – PERSUNI LI MA TELQUX FIŻ-ŻMIEN STIPULAT 

 

2723. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid kemm persuni li kienu ngħataw visa ma telqux minn Malta jew miż-żona Schengen fiż-żmien stipulat, 

mill-2013 sal-ġurnata li fiha tiġi mwieġba din il-mistoqsija parlamentari, maqsuma sena b’sena? Jista’ jgħid 

ukoll kemm minnhom sussegwentement applikaw għall-ażil, għal permess ta’ residenza jew għal status ieħor? 

 

17/09/2026 

 

ONOR. GLENN BEDINGFIELD: L-Onor. Interpellant għandu jkun infurmat li l-Aġenzija għall-Protezzjoni 

Internazzjonali (IPA) ma tiġborx u ma tirreġistrax speċifikament din l-informazzjoni fid-database tagħha. 

Madankollu, permezz ta’ verifika manwali ġie stabbilit li, mill-2013 sal-lum, 386 persuna li kellhom visa 

Maltija applikaw għall-protezzjoni internazzjonali f’Malta, filwaqt li 1,197 persuna li kellhom visa Maltija 

applikaw għal protezzjoni internazzjonali fi Stat Membru ieħor tal-Unjoni Ewropea. 

 

Seduta Numru 20 

07/10/2026 

VISAS – INVESTIGAZZJONIJIET 

 

2724. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid jekk sarux investigazzjonijiet interni, amministrattivi, dixxiplinarji, tal-Pulizija jew maġisterjali dwar 

allegati irregolaritajiet fil-proċess tal-ħruġ tal-visas? Mingħajr preġudizzju għal proċedimenti pendenti, jista’ 

jgħid ukoll meta nbdew dawn l-investigazzjonijiet, x’kien l-ambitu tagħhom u jekk ġewx konklużi? 

 

17/09/2026 

 

ONOR. GLENN BEDINGFIELD: Nirreferi lill-Onor. Interpellant għar-risposta mogħtija f’domanda 

parlamentari  2719. 

 

Seduta Numru 20 

07/10/2026 

 

 

VISAS – SISTEMA TAL-IPPROĊESSAR – VERIFIKI/AWDITJAR 

 

2725. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid kemm saru verifiki jew awditjar fuq is-sistema tal-ipproċessar tal-visas mill-2013 sal-ġurnata li fiha tiġi 

mwieġba din il-mistoqsija parlamentari? Jista’ wkoll iqiegħed fuq il-Mejda tal-Kamra r-rapporti, ir-

rakkomandazzjonijiet u l-pjanijiet ta’ azzjoni li ħarġu minn dawn il-verifiki, filwaqt li tiġi protetta kull 

informazzjoni kunfidenzjali? 

 

17/09/2026 

ONOR. GLENN BEDINGFIELD: Nirreferi lill-Onor. Interpellant għar-risposta mogħtija f’domanda 

parlamentari  2719. 

 

Seduta Numru 20 

07/10/2026 

 

VISAS – SISTEMA ELETTRONIKA 

 

2726. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid jekk is-sistema elettronika tal-visas iżżommx rekord ta’ min daħal f’kull applikazzjoni, min biddel l-

informazzjoni u min approvaha? Jista’ jgħid ukoll kemm ġew identifikati każijiet ta’ aċċess mhux awtorizzat, 

tibdil mhux ġustifikat jew nuqqas ta’ dokumentazzjoni, u x’azzjoni ttieħdet? 

 

17/09/2026 

 

ONOR. GLENN BEDINGFIELD: Nirreferi lill-Onor. Interpellant għar-risposta mogħtija f’domanda 

parlamentari  2719. 

 

Seduta Numru 20 

07/10/2026 

 

 

VISAS – APPLIKAZZJONIJIET MINN ĊITTADINI LIBJANI – ĦLASIJIET 

 

2727. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid kemm inġabru flus fi ħlasijiet uffiċjali relatati ma’ applikazzjonijiet għal visas minn ċittadini Libjani mill-

2013 sal-ġurnata li fiha tiġi mwieġba din il-mistoqsija parlamentari, maqsuma sena b’sena? Jista’ jgħid ukoll 

jekk ġewx irrappurtati ħlasijiet addizzjonali jew mhux awtorizzati mitluba minn intermedjarji u x’azzjoni 

ttieħdet dwarhom? 

 

17/09/2026 

 

 

ONOR. GLENN BEDINGFIELD: Nirreferi lill-Onor. Interpellant għar-risposta mogħtija f’domanda 

parlamentari  2719. 

 

Seduta Numru 20 

07/10/2026 

 

 

GĦASES TAL-PULIZIJA 

 

2974. L-ONOR. MICHAEL PICCININO staqsa lill-Ministru għall-Intern u s-Sigurtà: Jista’ l-Ministru jgħid, 

fil-ġurnata li fiha tiġi mwieġba din il-mistoqsija parlamentari, liema huma l-lokalitajiet li: 

i. għandhom għassa tal-Pulizija li qed tkun miftuħa għall-pubbliku; 

ii. għandhom għassa tal-Pulizija, iżda din mhix qed tinfetaħ għall-pubbliku; 

iii. m’għandhomx għassa tal-Pulizija; u 

iv. fil-każ tal-għases imsemmija f’punt (i), x’inhuma l-ġranet u l-ħinijiet li fihom kull għassa tkun miftuħa għall-

pubbliku? 

 

28/09/2026 

 

ONOR. GLENN BEDINGFIELD: Ninforma lill-Onor. Interpellant li l-informazzjoni ta’ fejn huma l-

lokalitajiet bl-għassa miftuħa qed titpoġġa fuq il-Mejda tal-Kamra. 

Fil-lokalitajiet l-oħra l-għassa hija magħluqa. 

 

Seduta 20 

07/10/2026 

 



32 

 

 

RAĦAL ĠDID – BLOKKA TAL-HOUSING SOĊJALI 

 

2975. L-ONOR. MICHAEL PICCININO staqsa lill-Ministru għall-Akkomodazzjoni u l-Artijiet: Jista’ l-

Ministru jgħid x’azzjoni ser tittieħed sabiex jinqatgħu l-abbużi, fosthom dawk relatati ma’ sustanzi tad-droga, li 

qed iseħħu taħt il-blokka tal-housing soċjali ta’ ħdejn is-suq f’Raħal Ġdid? Jista’ jgħid ukoll għaliex minkejja li 

għal snin twal ilhom isiru appelli mill-Kunsill Lokali ta’ Raħal Ġdid u minn diversi residenti sabiex f’dan il-post 

isir rixtellu li jingħalaq matul il-lejl, din it-talba baqgħet ma ntlaqgħetx? 

 

28/09/2026 

 

ONOR. OWEN BONNICI: Ninforma lill-Onor. Interpellant li l-Awtorità tad-Djar, għandha l-poter legali li 

tinvestiga u tindirizza lmenti relatati mal-oqsma li jaqgħu taħt il-liġijiet kontemplati fil Il-Kapitolu 261 (L-Att 

dwar l-Awtorità tad-Djar) kif ukoll Il-Kapitolu 604 (L-Att dwar il-Kirjiet Residenzjali Privati). 

Il-ġurisdizzjoni tagħha hija limitata strettament għal kwistjonijiet ta' akkomodazzjoni u kirjiet, u kull meta jkun 

hemm suspett jew allegazzjoni ta' reati kriminali oħra — bħall-abbuż jew it-traffikar tad-droga — il-każ jiġi 

mgħoddi immedjatament f'idejn il-Korp tal-Pulizija ta' Malta jew awtoritajiet oħra kompetenti għal aktar 

investigazzjoni.  

Bil-għan illi l-informazzjoni tkun waħda preċiża u korretta l-Onor. Interpellant qiegħed jiġi mitlub jipprovdi site 

plan li tindika il-post preċiż imsemmi. 

 

Seduta Numru 20 

07/10/2026 

 

 

 

SOFTWARE PROGRAMS GĦAT-TAGĦLIM – SPIŻA ANNWALI GĦAL-LIĊENZJI 

 

3032. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid kemm kienet l-ispiża annwali għall-Gvern sabiex jinżammu l-liċenzji tas-software programs 

ActiveInspire, SMART Board u StarBoard? Jista’ jgħid ukoll kemm kienet tkun l-ispiża biex dawn il-liċenzji 

jiġu mġedda għas-sena skolastika attwali? 

 

30/09/2026 

 

ONOR. BYRON CAMILLERI: Infurmat li l-investiment mistenni jkun il-fuq minn €350,000 għal ħames snin 

skolastiċi li ġejjin. 

 

Seduta Numru 20 

07/10/2026 

 

 

SOFTWARE PROGRAMS GĦAT-TAGĦLIM – KONSULTAZZJONI MAL-GĦALLIEMA 

 

3033. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid jekk saritx konsultazzjoni mal-għalliema jew ma’ rappreżentanti tagħhom dwar x’impatt kien ser 

ikun hemm fuq it-tagħlim u fuq il-materjal edukattiv li kien diġà nħoloq bl-użu tas-software programs 

ActiveInspire, SMART Board u StarBoard, qabel ittieħdet id-deċiżjoni biex dawn il-programmi jitneħħew? 

 

30/09/2026 

 

ONOR. BYRON CAMILLERI: Nitlob lill-Onor. Interpellant jirreferi għat-tweġiba mogħtija għall-Mistoqsija 

parlamentari numru 3031. 

 

Seduta Numru 20 

07/10/2026 

SOFTWARE PROGRAMS GĦAT-TAGĦLIM – AĊĊESS GĦALL-MATERJAL EDUKATTIV TAL-

GĦALLIEMA 

 

3034. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid jekk il-materjal edukattiv diġà maħluq mill-għalliema permezz tas-software programs 

ActiveInspire, SMART Board u StarBoard għadux aċċessibbli sabiex ikun jista’ jintuża permezz ta’ programm 

alternattiv? Jekk le, x’passi qed jittieħdu biex ma jintilifx il-materjal u x-xogħol li sar matul is-snin? 

 

30/09/2026 

 

ONOR. BYRON CAMILLERI: Nitlob lill-Onor. Interpellant jirreferi għat-tweġiba mogħtija għall-Mistoqsija 

parlamentari numru 3031. 

 

Seduta Numru 20 

07/10/2026 

 

 

SOFTWARE PROGRAMS GĦAT-TAGĦLIM TAL-MATEMATIKA U X-XJENZA 

 

3035. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid jekk ġiex identifikat jew ipprovdut software programs alternattiv għall-għalliema tal-Matematika 

u x-Xjenza li jkollu l-istess funzjonalitajiet tal-programmi ActiveInspire, SMART Board u StarBoard, fosthom 

għodod bħal compass, protractor u graph paper, kif ukoll il-possibbiltà li jinħolqu u jitwasslu lezzjonijiet 

interattivi fuq il-laptops u l-apparat interattiv fil-klassijiet? 

 

30/09/2026 

 

ONOR. BYRON CAMILLERI: Nitlob lill-Onor. Interpellant jirreferi għat-tweġiba mogħtija għall-Mistoqsija 

parlamentari numru 3031. 

 

 

Seduta Numru 20 

07/10/2026 

 

 

MINISTERU GĦALL-EDUKAZZJONI U L-ISPORT – IMPJEGATI 

 

3036. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid kemm persuni ġodda ġew impjegati fl-entitajiet u l-awtoritajiet li jaqgħu taħt il-Ministeru tiegħu 

matul din is-sena, sal-ġurnata li fiha tiġi mwieġba din il-mistoqsija parlamentari? Jista’ jgħid ukoll kemm 

ingħataw promozzjonijiet interni matul l-istess perjodu? Jista’ wkoll jipprovdi d-dettalji mitluba separatament 

għal kull entità u awtorità? 

 

30/09/2026 

 

ONOR. BYRON CAMILLERI: Infurmat li l-informazzjoni qed tinġabar. 

 

Seduta Numru 20 

07/10/2026 

 

 

EARTHQUAKE EMERGENCY RESPONSE PLAN 

 

3037. L-ONOR. JEROME CARUANA CILIA staqsa lill-Ministru għall-Intern u s-Sigurtà: Jista’ l-Ministru 

jgħid jekk Malta għandhiex Earthquake Emergency Response Plan speċifiku u aġġornat? Jekk iva, jista’ jgħid 

meta ġie approvat, meta ġie rivedut l-aħħar, u liema entitajiet huma responsabbli mill-implimentazzjoni tiegħu? 

 

30/09/2026 

 



34 

 

ONOR. GLENN BEDINGFIELD: Ninforma lill-Onor. Interpellant illi Malta għandha Earthquake Emergency 

Response Plan li kien aġġornat fl-2025 u hu presedut mis-Segretarju Permanenti Ewlieni fi ħdan l-Uffiċċju tal-

Prim Ministru. 

 

Seduta Numru 20 

07/10/2026 

 

 

RAĦAL ĠDID – PJAZZA ANTOINE DE PAULE – STREET FURNITURE 

 

3045. L-ONOR. MICHAEL PICCININO staqsa lill-Ministru għall-Infrastruttura, l-Ippjanar u x-Xogħol: Jista’ 

l-Ministru jgħid kemm hija l-ispiża totali tal-istreet furniture li ġiet installata jew se tiġi installata fi Pjazza 

Antoine De Paule, Raħal Ġdid, bħala parti mill-proġett ta’ riġenerazzjoni tal-pjazza u jagħti rendikont tal-ispiża 

skont it-tip ta’ street furniture? Jista’ jgħid ukoll jekk din l-istreet furniture hix se tiġi mċaqalqa temporanjament 

meta jiġu organizzati festi, attivitajiet jew avvenimenti oħra fil-pjazza? Jekk iva, kemm hu stmat li se tkun l-

ispiża biex isir dan iċ-ċaqliq u terġa’ titqiegħed f’postha kull darba? Min se jkun responsabbli sabiex jagħmel 

dan ix-xogħol u minn min se titħallas din l-ispiża? 

 

01/10/2026 

 

ONOR. JONATHAN ATTARD: Ninforma lill-Onor. Interpellant li dan l-istreet furniture tpoġġa fil-pjazza 

minn Infrastructure Malta bħala parti mill-kollaborazzjoni li l-Aġenzija għandha mal-Kunsill Lokali ta’ Paola. 

Huwa maqbul bejn il-partijiet li l-immaniġġjar tal-għamara, inkluż iċ-ċaqliq temporanju, il-manutenzjoni u t-

tisqija, ser ikun f’idejn il-Kunsill Lokali ta’ Paola. 

 

Ninforma lill-Onor. Interpellant ukoll li x-xogħol sar wara proċess skont ir-regolamenti tal-akkwist pubbliku. 

 

Seduta Numru 20 

07/10/2026 

 

 

UFFIĊĊJU TAL-KUMMISSARJU GĦALL-ANZJANI – BAĠIT ALLOKAT 

 

3080. L-ONOR. PAULA MIFSUD BONNICI staqsiet lid-Deputat Prim Ministru u Ministru għas-Saħħa: Jista' 

d-Deputat Prim Ministru u Ministru għas-Saħħa jgħid kemm kien il-baġit allokat lill-Uffiċċju tal-Kummissarju 

għall-Anzjani fl-aħħar ħames snin, maqsuma sena b’sena? Jista’ jgħid ukoll kemm effettivament intnefaq minn 

dawn l-allokazzjonijiet? 

 

01/10/2026 

 

ONOR. IAN BORG: L-informazzjoni għadha qed tinġabar 

 

Seduta Numru 20 

07/10/2026 

 

 

KUMMISSARJU GĦALL-ANZJANI – RAPPORT ANNWALI GĦALL-2024 

 

3081. L-ONOR. PAULA MIFSUD BONNICI staqsiet lid-Deputat Prim Ministru u Ministru għas-Saħħa: Jista' 

d-Deputat Prim Ministru u Ministru għas-Saħħa jqiegħed fuq il-Mejda tal-Kamra r-rapport annwali tal-

Kummissarju għall-Anzjani għas-sena 2024? 

 

01/10/2026 

 

ONOR. IAN BORG: L-informazzjoni għadha qed tinġabar 

Seduta Numru 20 

07/10/2026 

KUMMISSARJU GĦALL-ANZJANI – RAPPORT ANNWALI GĦALL-2025 

 

3082. L-ONOR. PAULA MIFSUD BONNICI staqsiet lid-Deputat Prim Ministru u Ministru għas-Saħħa: Jista' 

d-Deputat Prim Ministru u Ministru għas-Saħħa jqiegħed fuq il-Mejda tal-Kamra r-rapport annwali tal-

Kummissarju għall-Anzjani għas-sena 2025? 

 

01/10/2026 

 

ONOR. IAN BORG: L-informazzjoni għadha qed tinġabar 

 

Seduta Numru 20 

07/10/2026 

 

 

UFFIĊĊJU TAL-KUMMISSARJU GĦALL-ANZJANI – ILMENTI/KAŻIJIET TA’ KSUR TAD-

DRITTIJIET 

 

3083. L-ONOR. PAULA MIFSUD BONNICI staqsiet lid-Deputat Prim Ministru u Ministru għas-Saħħa: Jista' 

d-Deputat Prim Ministru u Ministru għas-Saħħa jgħid kemm irċieva lmenti jew każijiet ta' ksur tad-drittijiet tal-

anzjani l-Uffiċċju tal-Kummissarju għall-Anzjani mill-2022 sal-ġurnata li fiha tiġi mwieġba din il-mistoqsija 

parlamentari, maqsuma sena b’sena? Jista’ jgħid ukoll kemm minnhom ingħalqu? 

 

01/10/2026 

 

ONOR. IAN BORG: L-informazzjoni għadha qed tinġabar 

 

Seduta Numru 20 

07/10/2026 

 

 

KUMMISSARJU GĦALL-ANZJANI – KAŻIJIET RIFERUTI 

 

3084. L-ONOR. PAULA MIFSUD BONNICI staqsiet lid-Deputat Prim Ministru u Ministru għas-Saħħa: Jista' 

d-Deputat Prim Ministru u Ministru għas-Saħħa jgħid kemm mill-każijiet riferuti lill-Kummissarju għall-

Anzjani f'kull sena, mill-2022 sal-ġurnata li fiha tiġi mwieġba din il-mistoqsija parlamentari, kienu jirrigwardaw 

allegat abbuż, negliġenza jew sfruttament finanzjarju ta' persuni anzjani? Jista' jgħid ukoll x'azzjoni ttieħdet 

f'dawn il-każijiet? 

 

01/10/2026 

 

ONOR. IAN BORG: L-informazzjoni għadha qed tinġabar 

 

Seduta Numru 20 

07/10/2026 

 

 

KUMMISSARJU GĦALL-ANZJANI – RAKKOMANDAZZJONIJIET LILL-GVERN 

 

3085. L-ONOR. PAULA MIFSUD BONNICI staqsiet lid-Deputat Prim Ministru u Ministru għas-Saħħa: Jista' 

d-Deputat Prim Ministru u Ministru għas-Saħħa jippreżenta lista ta' rakkomandazzjonijiet li l-Kummissarju 

għall-Anzjani għamel lill-Gvern mill-2022 sal-ġurnata li fiha tiġi mwieġba din il-mistoqsija parlamentari, 

maqsuma sena b’sena? Jista' jgħid ukoll kemm minn dawn ir-rakkomandazzjonijiet għadhom ma ġewx 

implimentati? 

 

01/10/2026 

 

 

ONOR. IAN BORG: L-informazzjoni għadha qed tinġabar 

Seduta Numru 20 

07/10/2026 

 

 

RAĦAL ĠDID, ĦAL TARXIEN U SANTA LUĊIJA – LAQGĦA PUBBLIKA MAL-ERA 

 

3089. L-ONOR. MICHAEL PICCININO staqsa lill-Ministru għall-Enerġija, l-Ambjent u r-Riġenerazzjoni 

tal-Port il-Kbir: Tista’ l-Ministru tgħid għaliex sal-lum għadha ma ngħatat ebda tweġiba għat-talba magħmula 

f’isem residenti ta’ Raħal Ġdid, Ħal Tarxien u Santa Luċija sabiex issir laqgħa pubblika mal-Awtorità għall-

Ambjent u r-Riżorsi (ERA) dwar il-problema persistenti ta’ rwejjaħ insapportabbli u l-kwalità tal-arja fl-inħawi? 

Tista’ tgħid ukoll jekk hux ser tintlaqa’ t-talba sabiex issir din il-laqgħa pubblika u, jekk iva, meta ser issir? 

 

02/10/2026 

 

ONOR. MIRIAM DALLI: Ninsab infurmata li fil-ġimgħat li għaddew, l-Awtorità għall-Ambjent u r-Riżorsi 

(ERA) kellha laqgħa mal-Kunsill Lokali ta’ Raħal Ġdid dwar is-suġġett imsemmi, li matulha ġew diskussi 

diversi aspetti relatati mal-ilmenti li tqajmu. Għandhom isiru wkoll laqgħat simili ma’ Kunsilli Lokali oħrajn. L-

ERA għandha fiduċja sħiħa fir-rwol tal-Kunsill Lokali li jirrappreżenta l-interessi u t-tħassib tar-residenti, kif 

ukoll li jgħaddi lill-Awtorità l-mistoqsijiet u l-punti ta’ tħassib li jkunu qegħdin jiġu mqajma mill-komunità. 

F’dan il-kuntest, l-Awtorità tqis li d-djalogu dirett u kontinwu mal-Kunsilli Lokali jipprovdi mezz effettiv biex 

jiġu diskussi u indirizzati l-materji ta’ tħassib li jaffettwaw lir-residenti. 

 

Seduta Numru 20 

07/10/2026 

 

 

RAĦAL ĠDID – TRIQ GĦAJN DWIELI – XOGĦLIJIET 

 

3090. L-ONOR. MICHAEL PICCININO staqsa lill-Ministru għall-Infrastruttura, l-Ippjanar u x-Xogħol: Jista’ 

l-Ministru jgħid kemm sewa x-xogħol li Infrastructure Malta wettqet aktar kmieni din is-sena fi Triq Għajn 

Dwieli f'Raħal Ġdid? Jista’ jgħid ukoll f’liema data tlesta x-xogħol ta’ Infrastructure Malta f’din it-triq? 

 

02/10/2026 

 

ONOR. JONATHAN ATTARD: Ninforma lill-Onor. Interpellant li Infrastructure Malta wettqet interventi ta’ 

manutenzjoni temporanja, li kienu jinkludu l-kisi ta’ ħofor kbar u ‘depressions’ li kienu qed joħolqu riskji għall-

utenti tat-triq u li ma setgħux jistennew aktar. 

 

Seduta Numru 20 

07/10/2026 

 

 

RAĦAL ĠDID – TRIQ GĦAJN DWIELI – WSC – XOGĦLIJIET 

 

3091. L-ONOR. MICHAEL PICCININO staqsa lill-Ministru għall-Enerġija, l-Ambjent u r-Riġenerazzjoni 

tal-Port il-Kbir: Tista' l-Ministru tgħid meta beda x-xogħol mill-Korporazzjoni għas-Servizzi tal-Ilma (WSC) 

u/jew entitajiet oħra taħt ir-responsabbiltà tagħha fi Triq Għajn Dwieli, Raħal Ġdid, meta hu skedat li jitlesta x-

xogħol u kemm hu stmat li se jiġi jiswa x-xogħol li qed isir f'din it-triq? 

 

02/10/2026 

 

ONOR. MIRIAM DALLI: Ninsab infurmata li l-investiment biex isir titjib fis-sistema tad-distribuzzjoni tal-

ilma u fis-sistema tad-drenaġġ fit-triq indikata huwa stmat li se jammonta għal madwar €2.9 miljun u huwa 

mmirat li jitlesta lejn it-tieni kwart tas-sena 2027.  

  

Seduta Numru 20 

07/10/2026 

IR-RABAT, MALTA – TRIQ IL-ĠNIEN TAN-NIGRA – RESTAWR TAL-ĠIBJUN 

 

3103. L-ONOR. REBEKAH BORG staqsiet lill-Ministru għall-Gvern Lokali u x-Xogħlijiet Pubbliċi: Tista’ l-

Ministru tgħid jekk hemmx pjanijiet sabiex isir xogħol ta’ restawr fuq il-ġibjun li jinsab fi Triq il-Ġnien tan-

Nigra, fil-limiti tar-Rabat, Malta, peress illi r-riabilitazzjoni ta’ dan il-ġibjun tkun ta’ benefiċċju kbir għall-

bdiewa tal-madwar? 

 

02/10/2026 

 

ONOR. ALISON ZERAFA CIVELLI: Ninforma lill-Onor. Interpellant li kull sena jsiru diversi 

manutenzjonijiet ta’ ġibjuni madwar Malta. 

 

Seduta Numru 20 

07/10/2026 

 

 

IL-MOSTA – PROPRJETÀ AMMINISTRATA MILL-AWTORITÀ TAL-ARTIJIET U L-JOINT 

OFFICE 

 

3104. L-ONOR. REBEKAH BORG staqsiet lill-Ministru għall-Akkomodazzjoni u l-Artijiet: Jista’ l-Ministru 

jqiegħed fuq il-Mejda tal-Kamra lista tal-artijiet u l-bini kollha fil-Mosta li huma amministrati mill-Awtorità tal-

Artijiet u l-Joint Office, u għal kull proprjetà, jindika:  

i. l-indirizz tal-proprjetà; 

ii. id-daqs; 

iii. jekk hijiex mibnija jew le; 

iv. jekk hijiex okkupata; u 

v. f’każ li okkupata, it-tip ta’ titolu, id-data tal-bidu u tal-iskadenza u ċ-ċens (ground rent)? 

 

02/10/2026 

 

ONOR. OWEN BONNICI: Fid-dawl tan-natura u l-ambitu tal-informazzjoni mitluba, u in vista tal-fatt li t-

talba tirrigwardja numru sostanzjali ta’ proprjetajiet, l-Onor. Interpellant huwa ġentilment mitlub jispeċifika l-

proprjetà jew proprjetajiet partikolari li dwarhom qed tintalab l-informazzjoni, sabiex tkun tista’ tingħata 

risposta preċiża u rilevanti għat-talba magħmula. 

 

Seduta Numru 20 

07/10/2026 

 

 

IL-BELT VALLETTA – CISTERNA DELLA QUARANTENA – STUDJI ARKEOLOĠIĊI 

 

3105. L-ONOR. REBEKAH BORG staqsiet lill-Ministru għall-Arti, il-Kultura u l-Wirt Nazzjonali: Jista’ l-

Ministru jgħid jekk sarux studji arkeoloġiċi, storiċi jew tekniċi fuq il-mina u/jew fuq partijiet oħra li ġew 

skoperti waqt ix-xogħlijiet ta’ skavar fis-sit magħruf bħala Cisterna della Quarantena fil-Belt Valletta? F’każ li l-

istudji tlestew, jista’ jqegħedhom fuq il-Mejda tal-Kamra u għal kull struttura identifikata jgħid x’kienet il-

funzjoni storika tagħha? 

 

02/10/2026 

 

ONOR. MALCOLM PAUL AGIUS GALEA: Nitlob lill-Onor. Interpellant tagħmel il-mistoqsija lill-

Ministeru kkonċernat. 

 

Seduta Numru 20 

07/10/2026 

 

 

 

 

IL-BELT VALLETTA – CISTERNA DELLA QUARANTENA – TINDIF, RESTAWR U UŻU FUTUR 

3106. L-ONOR. REBEKAH BORG staqsiet lill-Ministru għall-Arti, il-Kultura u l-Wirt Nazzjonali: Jista’ l-

Ministru jgħid jekk hemmx pjanijiet biex iċ-Cisterna della Quarantena fil-Belt Valletta tiġi restawrata bil-għan li 

terġa’ taqdi l-funzjoni oriġinali tagħha u jekk is-sit huwiex ippjanat li jsir attrazzjoni turistika ladarba jitlesta x-

xogħol ta’ tindif u ta’ restawr? 

 

02/10/2026 

 

ONOR. MALCOLM PAUL AGIUS GALEA: Ninforma lill-Onor. Interpellant li l-intervent ippjanat f’dan l-

istadju fuq iċ-Cisterna della Quarantena jikkonsisti fir-rikostruzzjoni tal-parti taċ-ċisterna li kkrollat, bil-għan li 

terġa’ tinkiseb l-integrità strutturali tagħha. 

 

Seduta Numru 20 

07/10/2026 

 

 

 

 

IL-FOSS TAL-BELT VALLETTA – PROTEZZJONI TAĊ-ĊISTERNI 

 

3107. L-ONOR. REBEKAH BORG staqsiet lill-Ministru għall-Arti, il-Kultura u l-Wirt Nazzjonali: Jista’ l-

Ministru jgħid x’miżuri qed jittieħdu sabiex jiġu protetti ċ-ċisterni ta’ żmien il-Kavallieri u karatteristiċi storiċi 

oħra fil-Foss tal-Belt Valletta? 

 

02/10/2026 

 

ONOR. MALCOLM PAUL AGIUS GALEA: Nitlob lill-Onor. Interpellant tagħmel il-mistoqsija lill-

Ministeru kkonċernat. 

 

Seduta Numru 20 

07/10/2026 

 

 

OHSA – SPEZZJONIJIET U AZZJONIJIET TA’ INFURZAR 

 

3108. L-ONOR. REBEKAH BORG staqsiet lill-Ministru għall-Infrastruttura, l-Ippjanar u x-Xogħol: Jista’ l-

Ministru jgħid:  

i. kemm saru żjarat ta’ spezzjoni mill-Awtorità għas-Saħħa u s-Sigurtà fuq il-Post tax-Xogħol (OHSA); 

ii. kemm postijiet tax-xogħol jew siti distinti ġew spezzjonati; 

iii. kemm minn dawn kienu siti tal-kostruzzjoni; 

iv. kemm inħarġu ordnijiet uffiċjali jew Avviżi għal Titjib; 

v. kemm inħarġu ordnijiet ta’ waqfien tax-xogħol jew ta’ projbizzjoni; 

vi. kemm inbdew proċeduri kriminali; u  

vii. kemm ġew imposti multi amministrattivi u x’kien il-valur totali tagħhom, 

minn Jannar tal-2021 sal-ġurnata li fiha tiġi mwieġba din il-mistoqsija parlamentari, maqsuma xahar b’xahar? 

 

02/10/2026 

 

ONOR. JONATHAN ATTARD: Ninforma lill-Onor. Interpellant illi l-OHSA tagħmel diversi spezzjonijiet u 

tieħu l-miżuri meħtieġa f’każijiet fejn ir-regolamenti dwar is-saħħa u s-sigurtà fuq il-post tax-xogħol ma jkunux 

qed jiġu osservati. Matul is-sena 2026, sa Settembru, l-OHSA wettqet 19,246 spezzjoni, li minnhom 14,498 

kienu fuq siti tal-kostruzzjoni. Matul l-istess perjodu nħarġu 2,119-il avviż għal titjib u 2,392 ordni, filwaqt li 

nħarġu 655 ordni ta’ waqfien tax-xogħol. Inbdew ukoll 116-il proċedura kriminali. 

 

Seduta Numru 20 

07/10/2026 

MISTOQSIJIET GĦAL TWEĠIBIET BIL-MIKTUB 

 

 

MINISTERU GĦALL-MOBBILTÀ SOSTENIBBLI – KAROZZI REĠISTRATI 

 

W184. L-ONOR. GRAZIELLA ATTARD PREVI staqsiet lill-Ministru għall-Mobbiltà Sostenibbli: Jista’ l-

Ministru jgħid kemm hemm karozzi rreġistrati mal-ministeru tiegħu u kemm hi l-ispiża annwali biex jinżammu? 

 

22/06/2026 

 

ONOR. CHRIS BONETT: Ninsab infurmat li hemm karozza waħda reġistrata fuq il-Ministeru għall-Mobbiltà 

Sostenibbli għall-użu tas-servizz pubbliku. 

 

Seduta 20 

07/10/2026 


